
Ижтимоий-сиёсий газета

2020 йил 25 январдан чиқа бошлаган    

№ 242 (242), 2020 йил 14 декабрь, душанба

ВОҲАДАГИ ИСЛОҲОТЛАР 
ЖАРАЁНИ ЯНГИ БОСҚИЧГА 

КЎТАРИЛАДИ

Давоми 2-бетда Давоми 3-бетда

Президентимиз томонидан илгари 
сурилган Учинчи Ренессанснинг рўёбга 
чиқиши ҳам айнан илм-фан тараққиё-
тига, ёшларнинг билими, дунёқараши, 
интеллектуал салоҳиятига кўп жиҳатдан 
боғлиқ.

Давлатимиз раҳбарининг “2017-2021 
йилларда Ўзбекистон Республикаси-
ни ривожлантиришнинг бешта устувор 
йўналиши бўйича Ҳаракатлар страте-
гиясини “Илм, маърифат ва рақамли 
иқтисодиётни ривожлантириш йили”да 
амалга оширишга оид давлат дастури 
тўғрисида”ги фармонида ҳам таълим ва 
фан соҳасини ривожлантириш бораси-
да бир қатор вазифаларни амалга оши-
риш белгиланган. 

Хўш, бу вазифалар қандай ижро 
этилди? Ушбу мақоламизда шу хусусда 
сўз юритамиз.

Интервью Ўзгаришлар суръати

Давлатимиз раҳбари воҳага жорий 
йил 12 мартдаги ташрифи жараёнида 
амалиётга айланган лойиҳалар билан 
танишиб, янгидан-янги лойиҳалар 
ташаббускори бўлган ва бу борада 
масъуллар олдига аниқ вазифалар 
қўйган эди. Президентимизнинг 
вилоят инвестициявий 
жозибадорлигини оширишни 
кўзлаб қабул қилган қарорлари 
воҳада саноат ривожига мустаҳкам 
пойдевор бўлди. Йилнинг ўтган 
даврида ишга туширилган йигирмага 
яқин  йирик лойиҳалар бошланган 
улкан жараённинг ўзагини ташкил 
қилади.
Муқаддам аграр соҳага 
ихтисослашган вилоятнинг сўнгги 
уч йилда саноатлашган ҳудудга 
айлангани, саноатнинг ялпи 
маҳсулот ишлаб чиқаришдаги улуши 
эллик фоизга яқинлашгани бунинг 
исботи.
Воҳа аҳли Президентимиз 
ташрифлари кўтаринки руҳда 
ўтаётгани ва унинг барча 
соҳалардаги самараси ҳақида ўз 
фикр-мулоҳазаларини билдирмоқда.

ТАЪЛИМ ВА ФАН СОҲАСИДАГИ 
ЮКСАЛИШ УЧИНЧИ РЕНЕССАНСНИНГ 

ПОЙДЕВОРИ БЎЛАДИ

ХОРАЗМНИ РИВОЖЛАНТИРИШ БЎЙИЧА 
“ЎСИШ НУҚТАЛАРИ” БЕЛГИЛАНДИ

Иқтисодиёти тараққий этган, фаровон турмуш даражасига 
эришган давлатларнинг бундай ютуқлари замирида илм-фан, 
таълим соҳаси ривожига қаратилган эътибор ётади. Жорий йилга 
Илм, маърифат ва рақамли иқтисодиётни ривожлантириш йили, 
деб ном берилишининг туб замирида ҳам мамлакатимизда 
илм-фанни янада равнақ топтириш, ёшларимизни чуқур билим, 
юксак маънавият ва маданият эгаси этиб тарбиялаш, рақамли 
коммуникациялар, ахборот технологиялари ёрдамида олиб 
бориладиган рақобатбардош иқтисодиётни шакллантиришдек 
улкан мақсадлар мужассам. 

“ОНЛАЙН БОЛАЛАР БОҒЧАСИ” — 
МАКТАБГАЧА ТАЪЛИМДА ЯНГИЛИК

Мактабгача таълим қамровини  
60 фоизга етказишга қаратилган чора-
тадбирларни амалга ошириш, таълим-
тарбия жараёнларига замонавий таълим 
дастурлари ва технологияларини татбиқ 
этиш бу йилги давлат дастуридан ўрин 
олган устувор вазифалардан саналади. 

Аввало, мактабгача таълим соҳасида 
давлат-хусусий шерикликни қўллаб-қув-
ватлаш орқали болаларни мактабгача 
таълим билан кенг қамраб олиниши-
ни таъминлаш мақсадида Ўзбекистон 
Президентининг “Мактабгача таълим 
соҳасида давлат-хусусий шерикликни 
янада ривожлантириш чора-тадбирла-
ри тўғрисида”ги қарори имзоланганини 
алоҳида таъкидлаш лозим. 

Қарорга кўра, республика бўйлаб 
давлат-хусусий шериклик асосида мак-
табгача таълим муассасаларини таш-
кил этиш рағбатлантирилиб, тижорат 
банклари ва халқаро молия институт-
ларининг имтиёзли кредитларини жалб 
қилиш орқали тадбиркорларга узоқ муд-
датли ва имтиёзли кредитлар ажратиш 
белгилаб қўйилди. Жорий йилнинг ўт-
ган даврида республика бўйича оила-
вий типдаги 631 та мактабгача таълим 
ташкилоти (МТТ) фаолияти йўлга қўйи-
либ, уларда 19 401 нафар бола қамраб 
олинди. Натижада нодавлат МТТлар-
нинг умумий сони 1383 тага етказилиб, 
уларда 80 минг нафардан ортиқ бола 
таълим-тарбия олмоқда.  

Болаларни бошланғич таълимга 
мажбурий бепул бир йиллик тайёрлаш 
бўйича дастлабки лойиҳанинг ижобий 
тажрибасини бошқа ҳудудларда ҳам 
татбиқ этиш мақсадида Вазирлар Маҳ-
камасининг “Болаларни бошланғич 
таълимга мажбурий бир йиллик тайёр-
лаш тизимини янада ривожлантириш 
чора-тадбирлари тўғрисида”ги қаро-
ри қабул қилинди. Жорий ўқув йилида  
2 535 та гуруҳда республика миқёсида 
6 ёшли болаларнинг 54,2 фоизини қам-
раб олиш кўзда тутилган, йил якунига 
қадар эса мазкур кўрсаткич 75 фоизга 
етказилади.

Ташрифнинг иккинчи куни Урганч 
шаҳрида вилоят фаоллари ва тармоқ-
лар мутасаддилари иштирокида йиғи-
лиш ўтказилди.

Давлатимиз раҳбари йиғилиш авва-
лида хоразмлик деҳқон ва фермерлар-
ни, бутун меҳнаткаш халқимизни Қиш-
лоқ хўжалиги ходимлари куни билан 
яна бир бор табриклади.

— Хоразмга бу йил иккинчи марта 
келяпмиз. Мақсад — сизларнинг кўз-
ларингизга қараб, вилоятдаги долзарб 
масалаларни муҳокама қилиш, яна 
нима имкониятлар бор, қандай тартиб, 
қандай кўмак керак, нима натижа бўла-
ди, деган саволларни қўйиб мулоқот қи-
лиш. Баландпарвоз гаплар билан иқти-
содиётни юритиб бўлмайди. Муаммони 

Президент Шавкат Мирзиёев маҳаллабай тизимда йўлга қўйилган ислоҳотларнинг одамлар ҳаётидаги 
ифодасини кўриш, навбатдаги режаларни белгилаш, қишлоқ хўжалиги ва саноат корхоналари фаолияти билан танишиш 

мақсадида 12-13 декабрь кунлари Хоразм вилоятида бўлди.

билсак, қарор тўғри, адолатли бўлади, 
— деди Президент.

Давлат раҳбари “маҳалла раиси — 
ислоҳотчи” тамойили асосида ижтимоий 
муаммоларни ҳал қилиш бўйича янги ти-
зим жорий этилишини таъкидлади.

— Президент бир йилда бир келиб, 
кўриб кетгани билан натижа бўлиб қол-
майди. Ҳар бир ҳоким, иқтисодий комп-
лекс раҳбарлари ҳудуддаги муаммолар 
бўйича тизимли ишлаши керак. Четдан 
келиб биров қилиб бермайди. Мана, 
кеча Хоразмдаги шаҳар ва туман ҳо-
кимлари билан гаплашдим. Қанча маб-
лағ сўраса, бердим. Пулимиз кўплиги 
учун эмас, масала қўя олгани учун. 
Одамлар ҳам бефарқ бўлмаслиги ке-
рак. Маҳаллий кенгашлар, маҳаллалар 

талаб қилиши лозим, — деди Шавкат 
Мирзиёев.

Йиғилишда вилоятдаги ижтимоий-
иқтисодий масалалар танқидий кўриб 
чиқилди. Қишлоқ хўжалиги, ишлаб чи-
қариш ва хизматларни ривожлантириш, 
иш ўринлари яратиш, кам таъминлан-
ганларни камбағалликдан чиқариш, ма-
ҳаллалардаги ижтимоий шароитларни 
яхшилаш каби долзарб ижтимоий-иқ-
тисодий масалалар муҳокама қилинди. 
Ҳар бир шаҳар ва туман, маҳаллаларда 
мавжуд имкониятлардан келиб чиқиб, 
“ўсиш нуқталари” белгиланди.

Хусусан, Урганч шаҳрида тўқимачи-
лик ва туризм, Хива шаҳрида туризм 
ва қурилиш материаллари, Гурлан 
туманида тўқимачилик ва иссиқхона  

хўжалиги, Янгибозор туманида иссиқ-
хона ва мева-сабзавотни қайта ишлаш, 
Тупроққалъа туманида машинасозлик 
ва электр техникаси каби йўналишлар-
ни ривожлантириш мумкинлиги қайд 
этилди. Шу йўналишларда ишлаб чи-
қилган лойиҳаларни амалга ошириш 
учун ҳар бир ҳудудга вазирлик ва банк-
лар раҳбарлари бириктирилди. Барча 
лойиҳалар 16 мингдан зиёд иш ўрни 
ташкил этиш имконини беради.

2021 йилда вилоятда оилавий тад-
биркорликни ривожлантириш, ёшлар ва 
аёллар бандлигини ошириш мақсадла-
рига 500 миллиард сўм кредит ресурси 
ажратилиши маълум қилинди.

Хоразм учун драйвер соҳалардан 
бири — туризм. Шу боис, вилоятда 

меҳмонхона ўринларини кўпайтириш, 
салоҳиятли мамлакатлардан Урганчга 
доимий ва чартер рейслар ташкил этиш 
зарурлиги таъкидланди. Ички туризмни 
ривожлантириш учун транспорт хизмат-
ларини яхшилаш, хусусан, Фарғона во-
дийсидан авиа ва темир йўл қатновини 
йўлга қўйиб, бунинг дастлабки даврида 
30 фоизлик чегирма қўллаш бўйича кўр-
сатма берилди. Кейинчалик бу тажриба 
Термиз, Самарқанд ва Бухоро шаҳарла-
ри бўйича ҳам қўлланилади.

Амударё устида Хоразмни Қорақал-
поғистон билан боғлайдиган 413 метр-
лик кўприк, Қораўзак туманидан Шо-
вот туманигача 79 километрлик темир 
йўл қурилиши айтилди. Яқин уч йилда  
2 минг 370 километр ички йўлларни таъ-
мирлаш вазифаси қўйилди.

Ижтимоий масалаларга алоҳида 
 эътибор қаратилди. Келгуси йили ви-
лоят бўйича 2 минг хонадонли 100 та 
кўп қаватли уй-жой барпо этиш, ичим-
лик суви таъминотини яхшилаш бўйича 
топшириқлар берилди.

Таълим, тиббиёт, маданият соҳала-
рини ривожлантиришга доир чора-тад-
бирлар белгиланди.

Президент йиғилишда хоразмлик ёш-
лар билан алоҳида суҳбатлашди. Ҳар 
бирини эшитиб, таклифлари бўйича му-
тасаддиларга кўрсатмалар берди.

— Қийин даврда, мураккаб шароитда 
яшаяпмиз. Ана шу шароитда ҳар бир 
туман, ҳар бир маҳалланинг ўз ўрни, 
марралари бор. Хоразмнинг марраси 
баланд бўлиши керак, — деди давлати-
миз раҳбари.

Шу куни Президент Шавкат  
Мирзиёев Урганч шаҳрининг Хонқа кў-
часида бунёд этилаётган янги уйларни 
бориб кўрди.

Давлатимиз раҳбарининг эҳтиёж-
манд аҳолини турар жойлар билан таъ-
минлашга оид фармон ва қарорларига 
мувофиқ, “Ўзшаҳар қурилиш инвест” 
инжиниринг компанияси буюртмаси 
асосида мамлакатимизда кейинги тўрт 
йилда 46 минг 980 хонадондан иборат 
1 минг 103 та кўп қаватли арзон уй қури-
либ, фойдаланишга топширилди. 

Хусусан, жорий йилда 4 минг 256 
квартирали кўп қаватли уйлар барпо 
этилмоқда. Бу қанчалаб оилаларнинг 
орзу-ҳаваслари ушалади, дегани.

Хоразм вилоятида ҳам кам таъмин-
ланган оилаларга мўлжалланган турар 
жойлар қурилиши тегишли режа ва дас-
турлар асосида амалга оширилмоқда. 
2020-2021 йилларда вилоятда 300 квар-
тирали кўп қаватли уйлар қурилиши ре-
жалаштирилган. Жорий йилда 84 квар-
тирали 2 та кўп қаватли уй ўз эгаларига 
топширилди.

Айни пайтда Урганч шаҳрининг Хон-
қа кўчасида 216 хонадондан иборат 4 та  

9 қаватли уйнинг қурилиш-монтаж иш-
лари давом этмоқда. Илгари ташландиқ 
бўлган бу жойда қисқа вақтда — тўрт 
ойда янги иморатлар қад ростлади. Қу-
рилиш ишлари якунланса кейинги тўрт 
йилда Хоразм вилояти бўйича қурилган 
кўп қаватли уйлар 31 тага, улардаги хо-
надонлар сони 1 минг 617 тага етади. 
Мана шу рақамнинг ўзи вилоятда бир-
гина соҳада амалга оширилган улкан 
ўзгаришларга яққол мисол.

Уйларни салоҳиятли қурилиш-пудрат 
ташкилотлари бунёд этмоқда. Хусусан, 
уйлардан бирини қураётган “Шиддат 
монолит” хусусий корхонасининг иш-
лари ҳам диққатга сазовор. Корхона 
раҳбари Темур Норбоевнинг таъкидла-
шича, хонадонлар тайёр ҳолда, ҳамма 
шарт-шароитлари билан бирга топши-
рилади. Қулай томони, ушбу уйларни 
7 фоизлик имтиёзли ипотека кредити 
асосида, 20 йилда тўлаш шарти билан 
олиш мумкин.

Мазкур уйлар монолит усулда, энер-
гиятежамкор қурилиш материалла-
ридан бунёд этилмоқда. Ташқи қисми 
базальт қатлам билан қопланган, бу 
хонадонлар қишда иссиқ, ёзда салқин 
бўлишини таъминлайди.

Баҳорда аҳоли мазкур уйларга кўчиб 
кириб, ҳудуд замонавий мавзега айла-
нади.

Давлатимиз раҳбари уйнинг шоуру-
мини кириб кўрди. Мебеллар, муҳандис-
лик тармоқларининг сифатига эътибор 
қаратди. Кўп қаватли уйларга малакали 
хизмат кўрсатишни йўлга қўйиш бўйича 
кўрсатма берилди.

— Кўп қаватли уйларни бошқаришни 
яхшилаш керак. Иситиш, канализация 
билан бирга ёнғин хавфсизлигини ҳам 
таъминлаш лозим. Илгари бу масалага 
эътибор қаратилмаган. Аммо бугунги та-
лаб, шарт-шароитдан келиб чиқиб янги 
мавзеларни қуришда бу масалалар ино-
батга олиниши шарт, — деди Президент. 

Шу ерда Хоразмда амалга ошири-
ладиган бунёдкорлик ишлари, хусусан, 
Урганч шаҳрида янги уйлар, “Binary” 
халқаро университети учун янги бино 
барпо этиш, автомобиль йўлларини 
таъмирлаш, кўприк қуриш, коммунал 
хизматларни яхшилаш бўйича лойиҳа-
лар тақдимоти ўтказилди.

Шу билан Президент Шавкат  
Мирзиёевнинг Хоразм вилоятига таш-
рифи якунланди.

Зиёдулла ЖОНИБЕКОВ,
Матназар ЭЛМУРОДОВ,

Аҳмаджон ШОКИРОВ,
ЎзА мухбирлари

Ўзбекистон Республикаси Президенти 
Матбуот хизмати сурати.



Президентимиз ташрифи давомида бизда йиғилаётган техникаларнинг бутловчи 
қисмларини ўзимизда тайёрлаш, кейинги йилда бу кўрсаткични камида 51 фоизга 
етказиш ҳақида тавсия ва топшириқлар берди. Ана шунда четга кетаётган валюта 

вилоятнинг ўзида қолади ва техникалар нархи ҳам пасаяди.
СИЁСАТ

Халқаро мототур ва велотур мусобақалари ташкил 
этилади, бунинг учун мамлакат ҳудудларидан 
Бўстонлиқ туманигача маршрут ишлаб чиқилади.

Келгуси йилдан 
Европа мамлакатлари, 
Малайзия, Индонезия, 
Покистон, Таиланд, 
Япония каби давлатлар 
билан авиақатновларни 
босқичма-босқич тиклаш, 
янги рейсларни йўлга 
қўйиш бўйича кўрсатма 
берилди. 

Рўза ва Қурбон ҳайитлари, Наврўз, 
Мустақиллик куни ва Янги йил байрамлари 
даврида қўшимча дам олиш кунлари 
белгиланмоқда. Шунингдек, номавсумий 
саёҳатлар учун ички туризм ойлиги, 
ҳафталиги ва кунлари ташкил этилади.

Хусусий спорт 
иншоотлари, воркаут, 
мини-футбол, бадминтон, 
стритбол майдонлари ва 
фитнес заллари барпо 
этишга тадбиркорларни 
жалб қилиш бўйича 
топшириқлар берилди.

Юртимизда ислом динига оид кўплаб 
зиёратгоҳлар, яҳудийлик, буддавийлик 
ёдгорликлари бор. Бу имкониятдан 
фойдаланиб, 700 минг зиёратчини жалб 
қилиш ва 130 миллион долларлик хизматлар 
экспортини таъминлаш мумкин.

Тошкент вилоятининг Бўстонлиқ туманида бу борада 
ўнлаб лойиҳалар амалга оширилмоқда. Хусусан, “Амирсой” 
курортининг иккинчи босқичи, “Белдерсой – Чимён – Нанай” 
халқаро курорти, “Хўжакент” дор йўли, 29 та меҳмонхона ва 
дам олиш масканлари қурилмоқда.

Туман марказлари 
ва шаҳарларда  
3-5 километрлик 
“Саломатлик 
йўлаклари” барпо 
этиш вазифаси 
қўйилган.

Президентимиз раислигида туризм ва спорт соҳаларида 
амалга оширилаётган ишлар ҳамда келгуси йилдаги вазифалар муҳокамаси юзасидан 

видеоселектор йиғилиши ўтказилди

Буюк олим Абу Мансур Мотуридий 
мақбараси ва унинг яқинида дафн 
этилган 8 буюк уламо қадамжосини 
дунёда 170 миллиондан зиёд издоши 
бўлган мотуридия таълимотининг 
зиёрат марказига айлантириш 
мумкинлиги таъкидланди.

Фуқароларидан юртимизга виза талаб этилмайдиган 
мамлакатлар сони 9 тадан 86 тага етказилди, 53 та 
давлат учун “электрон виза” тизими жорий этилди. 
Туризм учун қийин бўлган жорий йилда соҳадаги 
субъектлар ҳар томонлама қўллаб-қувватланди, 
уларга субсидия ва ссудалар берилди.

Президентимиз пандемия сабабли 
туризм соҳаси учун 2020 йил 
охиригача берилган имтиёз ва 
преференцияларни 2021 йил охирига 
қадар узайтириш, аҳоли учун 
транспорт ва меҳмонхона хизматлари 
бўйича чегирмалар бериб, ички 
туризмни оммавий ташкил этиш 
муҳимлигини таъкидлади.

Маданият вазирлиги, 
Дин ишлари бўйича қўмитага 
300 та маданий мерос объекти ва 
зиёратгоҳни реставрация қилиш 
вазифаси қўйилди.

Интервью

— Баҳорнинг илк кунларида 
бошланган карантин айрим соҳа-
ларда чекловларга сабаб бўлди. 
Аммо аҳолини иш билан банд 
қилиш, маҳаллий хомашёлардан 
харидорбоп маҳсулотлар тай-
ёрлаш бўйича  Президентимиз 
берган топшириқлар ижросини 
таъминлаш, янги лойиҳаларни 
ўз вақтида ишга тушириш жа-
раёнлари бир зум тўхтагани йўқ. 
Шунинг натижасида шаҳримизда 
май ойидан бошлаб илк техно-
парк ва унинг таркибига кирувчи 
иккита корхона фаолияти йўлга 
қўйилди. 

Масалан, маҳаллий хомашё-
дан тайёр маҳсулот ишлаб чиқа-
ришга мўлжалланган тўқимачи-
лик  корхонасида кийим-кечаклар 
тикиляпти. Бу ерда тўрт юз на-
фар хотин-қиз меҳнат қилмоқда. 
Уларга барча шароитлар яратиб 
берилган, оиласи фаровонлиги-
ни таъминлашга етадиган маош 
ҳам олади.

Президентимиз  ушбу кор-
хонада бўлиб, бу ерда меҳнат 
қилаётган хотин-қизлар билан 
суҳбатлашиб, уларнинг янги 
эгаллаган касбларидан хурсанд 

эканликларини тинглаб, исло-
ҳотлардан кўзланган мақсад 
барча ҳудудларда шундай кор-
хоналар ташкил қилиш, одам-
ларни, айниқса, хотин-қизларни 
муқим иш билан таъминлаш 
эканлиги, одамлар онгида янги-
лаш даврига бўлган ишонч мана 
шундай амалий ишларда пайдо 
бўлиши ва мустаҳкамланишини 
айтиб ўтди.

Ҳозирча технопарк 
мажмуасида 
иккита корхона 
ишлаётган 
бўлса, яқин 
даврда уларнинг 
сони бир неча 
баравар ошади. 
Шунда йилига 87 
миллиард сўмлик 
тайёр маҳсулот 
ишлаб чиқариш 
ва унинг олтмиш 
беш фоизини чет 
давлатга экспорт  
қилиш имкони 
яратилади.

...Президентимиз воҳага таш-
рифи доирасида ёшлар билан 
учрашиб, уларнинг янгиланаёт-
ган Ўзбекистоннинг буюк кела-
жагини яратиш жараёнида фаол 
иштирокчи бўлишлари, ўзлари 
ҳам янги ғоялар ва лойиҳалар 
билан ислоҳотларга ҳисса қў-
шишлари борасидаги таклиф 
ва истакларини эшитди. Аслида 
ҳозирда амалга оширилаётган 
барча ислоҳотлар келажагимиз 
эгалари бўлмиш ёш авлод истиқ-
боли ва фаровонлиги учун.

Президентимиз топшириқлари 
асосида кейинги йили вилоятда 
амалга ошириладиган 92 та йи-
рик лойиҳа ҳам шу ёшларни иш 
билан таъминлаш, уларнинг иқ-
тидорини юзага чиқаришга хиз-
мат қилади.

Давлатимиз раҳбарининг бу 
галги ташрифи воҳада давом 
этаётган ислоҳотларни янги бос-
қичга кўтаради ва унинг беқиёс 
самарасини яқин келажакда кў-
ришимиз шубҳасиздир.

“Янги Ўзбекистон” мухбири 
Рўзимбой ҲАСАН 

тайёрлади.

— Президентимиз бундан уч йил аввал 
кескин континентал иқлимга эга воҳа ша-
роитида йирик ҳажмли иссиқхоналар қуриш 
ғоясини  илгари сурганди. Бу ташаббусдан 
руҳланиб, 7 гектар майдонда бешинчи ав-
лод инновацион технологияларига асослан-
ган иссиқхонани 205 миллиард сўмлик миқ-
дордаги хориж ва миллий банкларимизнинг 
имтиёзли кредитлари орқали қуриб, фой-
даланишга топширгандик. Иссиқхонамизга 
экилган сабзавотлар аллақачон салмоқли 

ҳосилини берди. Ўтган тўққиз ойда минг 
тоннадан ортиқ бодринг, беш юз тоннага 
яқин помидор етиштириб, ички ва ташқи бо-
зорга чиқардик.

Президентимиз иссиқхонамизни келиб кўр-
ди, бешинчи авлод технологиялари қўлла-
нилган мажмуамиздаги иш жараёнлари билан 
танишиб,  сабзавоткорлар билан суҳбатлаш-
ди. Бу ердаги тажрибани кенг жорий этиш, 
вилоятда шундай турдаги камида минг гектар 
иссиқхона бунёд этиш, иссиқхонамиз базасида 

ўқув маркази ташкил қилиш   борасида масъ-
улларга топшириқлар берди. Бу бизнинг зим-
мамизга масъулият юклайди ва айни дамда  
билдирилган юксак ишонч ҳамдир. Мажмуамиз 
ёнида яна 8 гектар майдонда худди шундай 
инновацион иссиқхона қуришга киришганимиз 
бу хайрли жараённинг бардавомлигини кўрса-
тади.

Президентимиз ташрифи бизларга бе-
қиёс куч-қувват бағишлади, янги лойиҳа-
ларга илҳомлантирди.

— Туманимиз чекка ҳудуд санала-
ди. Муқаддам бу ерда саноат корхона-
лари деярли йўқ эди. Сўнгги уч йилда 
бирин-кетин қурилиш моллари ишлаб 
чиқарадиган, шунингдек, тўқимачилик 
корхоналари ишга туширилди. Корхона-
мизда маҳаллий фермерлар етиштирган 
пахтадан газлама ва чойшаблар ишлаб 
чиқариш йўлга қўйилган. Маҳаллий хо-
тин-қизларимиздан икки юз нафари қис-
қа фурсатларда тўқимачилик сирларини 
эгаллаб, эндиликда малакали касб эга-
ларига айланди. Корхонамизда тайёр-
ланган маҳсулотлар ички ва ташқи бозор-
га чиқарилмоқда. 

Президентимиз корхонамизда бў-
либ, замонавий дастгоҳларда ишлаёт-
ган тўқимачиларнинг иш жараёнлари 

билан танишди. Илгари фақат пахта 
хомашёси сотган бўлсак, энди пахтани 
тайёр маҳсулотга айлантириш нати-
жасида уни етиштирган фермер ҳам, 
қайта ишлаган саноатчи ҳам каттагина 
даромад топиши мумкинлиги, ислоҳот-
лардан кўзланган мақсад давлатимиз 
ва одамларни бой қилиш эканлигини 
айтиб ўтди.

Корхонамизда масъуллар билан  суҳ-
бат чоғида Президентимиз эндиликда 
ҳудудларда янгича тизим — маҳаллабай 
асосида ишлашни йўлга қўйиш ҳақида 
йўл-йўриқ кўрсатиб, қимматли маслаҳат-
лар берди. 

Президентимизнинг эътибори биз учун 
катта шараф! Бу ишимизга унум, кайфия-
тимизга кайфият қўшади.

— Қўшма корхонамизда қишлоқ хўжа-
лигини ривожлантиришда зарур йирик 
техникалар, жумладан, экскаватор, грей-
дерлар ишлаб чиқарилади. Бу жараён уч 
босқичдан иборат. Дастлаб қишлоқ хўжа-

Жасур АМИНОВ,
Хонқа туманидаги “Red Star Oxus” МЧЖ раҳбари: 

Хурсанд ЁҚУБОВ,
Урганч шаҳридаги “UzXCMG” қўшма корхонаси 
директори ўринбосари: 

Шуҳрат АБДУЛЛАЕВ,
Урганч шаҳар ҳокими: 

Баҳодир МУСТАҚИМОВ,
Янгиариқ туманидаги “Yantex Invest” 
МЧЖ раҳбари: 

лиги техникаларини йирик бўғинли йиғиш, 
иккинчи босқичда эса саноат усулида йи-
ғиш ва учинчисида ишлаб чиқаришни ма-
ҳаллийлаштириш мўлжалланган. Ўтган 
йили Президентимиз топшириғи билан 

ушбу корхонага тамал тоши қўйилганди. 

19 нафар мутахассисни  Хитой 
Халқ Республикасида янги техник 
жараёнлар билан танишиш учун 
малака оширишга юборгандик. 
Бугун ана шу мутахассислар 
етакчилигида вилоятимиз 
машинасозлиги учун тамомила 
янгилик бўлган техникаларни 
йиғишга киришганмиз. Бизда 
тажриба тариқасида ҳатто 120 
тонна юк кўтарадиган кон 
карьери юк машинаси ҳам 
йиғилди.

Президентимиз ташрифи давомида биз-
да йиғилаётган техникаларнинг бутловчи 
қисмларини ўзимизда тайёрлаш, кейинги 
йилда бу кўрсаткични камида 51 фоизга ет-
казиш ҳақида тавсия ва топшириқлар бер-
ди. Ана шунда четга кетаётган валюта ви-
лоятнинг ўзида қолади ва техникалар нархи 
ҳам пасаяди.

Маҳаллийлаштириш дастури ижроси-
ни бажаришда “Ўзавтосаноат” АЖ билан 
ҳамкорлик қилиш, акциядорлик жамияти-
нинг “Ҳазорасп” эркин-иқтисодий зонасида 
барпо этилган бутловчи қисмлар ишлаб чи-
қариш  корхоналарида бу жараённи йўлга 
қўйиш борасидаги Президентимиз топши-
риқлари ишлаб чиқаришимиз суръати ва 
сифатида кескин ўзгаришлар рўй беришига 
кафолатдир.

ВОҲАДАГИ ИСЛОҲОТЛАР ЖАРАЁНИ  
ЯНГИ БОСҚИЧГА КЎТАРИЛАДИ

Бошланиши 1-бетда

Давлат дастурида умумтаълим мактабларини кенг полосали  
интернет тармоғига улаш белгиланган. Жорий йил бошидан бугунги кунга қадар  

7030 километр оптик толали алоқа кабели ётқизилиб, халқ таълими тизимидаги 6064 та 
умумтаълим мактаби юқори тезликдаги интернетга уланди. 

ЖАРАЁН

“Илк қадам” давлат таълим дасту-
ри асосида 6 ёшли болаларда ёзув 
кўникмаларини шакллантириш учун 
иш дафтарлари макетларини, шунинг-
дек, ривожлантириш марказларида 3-7 
ёшдаги болалар учун ишлатиладиган 
кўргазмали дидактик плакатлар тўпла-
мини яратиш бўйича ишчи гуруҳ тас-
диқланди.

Мажбурий бепул мактабга тайёрлов 
гуруҳларида таълим-тарбия жараёни-
ни ташкил этишда фойдаланиладиган 
“Илм йўли” ривожлантириш, тарбия-
лаш ва таълим бериш вариатив дас-
тури хорижий экспертлар иштирокида 
ишлаб чиқилди. Шу билан бирга, бу гу-
руҳларда фаолият юритаётган педагог-
ларга методик кўмак бериш мақсадида 
Педагоглар ва тренерлар учун “Илм 
йўли” вариатив дастурини жорий этиш 
қўлланмаси тайёрланди.

Коронавирус пандемияси даври-
да Мактабгача таълим вазирлиги 
 Ўзбекистон миллий телерадиокомпа-
нияси билан ҳамкорликда ота-оналарга 
мактабгача ёшдаги болаларга тизимли, 
фойдали ва ривожлантирувчи таълим 
беришда услубий ёрдам сифатида  
“Онлайн болалар боғчаси” дастурини 
ишлаб чиқди. Дастур ўз ичига 3-5 ёш-
даги болаларга мўлжалланган “Илк 

қадам” ва 6 ёшдаги болаларни мактаб-
гача тайёрлаш учун “Aқлвой” таълим 
лойиҳаларини қамраб олди. Онлайн 
машғулотлар “Болажон” телеканалида 
ва интернет ресурсларда олиб борилди. 
Жорий йилнинг ўтган даври мобайнида 
Мактабгача таълим вазирлиги тизими-
даги 2 895 та МТТни тезкор интернетга 
улаш имконияти яратилди.

ХАЛҚ ТАЪЛИМИ ТИЗИМИ 
ПАНДЕМИЯ ШАРОИТИГА ҚАЙ 

ДАРАЖАДА МОСЛАШДИ?

Давлат дастурида умумтаълим мак-
табларини кенг полосали интернет 
тармоғига улаш белгиланган. Жорий 
йил бошидан бугунги кунга қадар 7030 
километр оптик толали алоқа кабели 
ётқизилиб, халқ таълими тизимидаги 
6064 та умумтаълим мактаби юқори 
тезликдаги интернетга уланди. 

Жорий йилги ўқув йили арафаси-
да ота-оналар ўртасида ўтказилган 
сўровномаларга биноан мактабларда 
таълим ҳам анъанавий, ҳам онлайн 
тарзда амалга ошириладиган бўлди. 
Бу эса онлайн таълимни танлаган 
ўқувчиларнинг таълим муассасалари 
билан доимий алоқаларини таъмин-
лаш, онлайн усулда таҳсил олишла-
ри учун шарт-шароитларни яратишни 
тақозо этди. Пандемия сабабли таъ-
лим тизимининг барча босқичларида 
масофавий технологиялар жорий қи-
линиб, 10 мингдан зиёд таълим муас-
сасасидаги 7 миллион нафар ўқувчи 
ва 500 минг нафар талабага онлайн 
дарс бериш йўлга қўйилди. 2019/2020 
ўқув йилида таълим муассасалари би-
тирувчиларига давлат намунасидаги 
аттестат (шаҳодатнома) ва дипломлар 
электрон шаклда берилди.

Шу билан бирга, ўқувчилар ва тала-
баларга дастурлаш асосларини ўқи-
тишга йўналтирилган “Бир миллион 
дастурчи” лойиҳаси йўлга қўйилиб, 
уларда таълим олаётган 69 мингдан 
зиёд йигит-қизнинг 5,8 минг нафари жо-
рий йил биринчи ярмидаёқ курсларни 
муваффақиятли тугатди.

Ўзгаришлар суръати

Давлат дастурида умумий ўрта таъ-
лимнинг Миллий ўқув дастурини ишлаб 
чиқиш ҳам белгиланган эди. Ҳозирги 
кунда Республика таълим маркази то-
монидан ўқув режага предметлар сони, 
ўқув юкламаларининг тақсимланишини 
замонавий талаблар ва халқаро тажри-
ба асосида қайта кўриб чиқиш, амалда-
ги давлат таълим стандартлари, ўқув 
дастурларини, таълимнинг узлуксизли-
ги ва узвийлигини инобатга олган ҳол-
да таҳлил қилиш бўйича ишлар амалга 
оширилмоқда. Тажриба-синовдан му-
ваффақиятли ўтган Миллий ўқув дас-
тури асосида дарсликлар ва адабиёт-
лар сифатини ошириш масаласи кўриб 
чиқилади.

ЁШЛАРНИНГ 
ОЛИЙ ТАЪЛИМ БИЛАН 

ҚАМРОВИ КЕНГАЙТИРИЛДИ

2020 йилги давлат дастурида таълим 
йўналишлари ва магистратура мутахас-
сисликларини кўпайтириш, профиль их-
тисослашув соҳаларини кенгайтириш, 
ёшларнинг олий таълим билан қамро-
вини ошириш, шунингдек, хотин-қиз-
ларни олий таълим билан қамраб олиш 
даражасини ошириш бўйича устувор 
вазифалар белгиланган эди. Давлати-
миз раҳбарининг 2020 йил 12 июндаги 
“2020/2021 ўқув йилида Ўзбекистон Рес-
публикасининг олий таълим муассаса-
ларига ўқишга қабул қилишнинг давлат 
буюртмаси параметрлари тўғрисида”ги 
қарори билан мазкур вазифаларнинг 
ижроси таъминланди.

Қарорга асосан, 2020-2021 ўқув йили 
учун олий таълим муассасаларига қа-
бул квоталари бакалавриатнинг кун-
дузги таълим шаклига 103 575 нафар, 
сиртқи таълим шаклига 31 350 нафар, 
кечки таълим шаклига 5 025 нафар, ма-
гистратура учун эса 10 425 нафар этиб 
тасдиқланди.

Ушбу қарорнинг қабул қилиниши хо-
тин-қизларнинг олий таълим муассаса-
ларида билим олишга бўлган ҳуқуқла-
ри кафолатларини янада кучайтириш, 
гендер тенглик тамойиллари усту-
ворлигини таъминлашга қаратилгани 
билан ҳам янада аҳамиятлидир. Унга 
кўра, Маҳалла ва оилани қўллаб-қув-
ватлаш вазирлигининг тавсияномасига 

эга бўлган хотин-қизлар учун бакалав-
риатнинг кундузги таълим шакли бўйи-
ча умумий белгиланган давлат гранти 
асосидаги қабул кўрсаткичларига нис-
батан қўшимча тўрт фоизли давлат 
гранти асосидаги қабул кўрсаткичлари 
ажратилди.

ФАНЛАР “ШОҲИ”ГА ЭЪТИБОР 
ВА БИОТЕХНОЛОГИЯ 

ИСТИҚБОЛЛАРИ

Президентимиз жорий йил 31 январь 
куни олимлар, ёш тадқиқотчилар, ил-
мий тадқиқот муассасалари раҳбарлари 
ва ишлаб чиқариш сектори вакиллари 
билан учрашув ўтказганида математи-
ка фанининг аҳамияти, Ўзбекистоннинг 
математика фани бўйича салоҳияти 
дунё миқёсида тан олингани ҳақида 
алоҳида тўхталиб: “Математика ҳамма 
аниқ фанларга асос. Бу фанни яхши 
билган бола ақлли, кенг тафаккурли 
бўлиб ўсади, исталган соҳада муваф-
фақиятли ишлаб кетади”, деган эди. 

Бугунги кунда мамлакатимизда аниқ 
фанлар, хусусан, математикани ри-
вожлантириш борасида ҳам кўплаб 
ишлар амалга оширилмоқда. Қола-
верса, давлат дастурида ҳам мате-
матика илм-фанини ривожлантириш 
билан боғлиқ вазифалар ўрин олган.  
Президентимизнинг 2020 йил 7 май-
даги “Математика соҳасидаги таълим 
сифатини ошириш ва илмий-тадқиқот-
ларни ривожлантириш чора-тадбирла-
ри тўғрисида”ги қарори мазкур вазифа-
лар ижросида муҳим ўрин тутади.

Қарор ижросини таъминлаш мақса-
дида Инновацион ривожланиш вазир-
лиги томонидан 2020 йил 26 февраль 
куни математика йўналишида умумий 
қиймати 15 миллиард сўмлик 9 та ама-
лий ва инновацион лойиҳа доирасида 
амалга ошириладиган илмий-иннова-
цион лойиҳалар танлови эълон қилин-
ган. Бугунги кунгача танловга 10 та ло-
йиҳа келиб тушган ва дастлабки техник 
экспертиза натижасига кўра, улар ижо-
бий баҳоланиб, илмий техник кенгаш 
муҳокамасига киритилди. 

Давлат дастурида биотехнология 
соҳасида илм-фан йўналишларини ри-
вожлантириш бўйича мақсад-вазифа-
лар ҳам белгиланган.

2020 йил 12 августда Ўзбекистон 
Президентининг “Кимё ва биология 
йўналишларида узлуксиз таълим си-
фатини ва илм-фан натижадорлигини 
ошириш чора-тадбирлари тўғрисида”ги 
қарори қабул қилинди. Қарорга кўра, 
республиканинг ҳар бир ҳудудида бос-
қичма-босқич кимё ва биология фанла-
рига ихтисослаштирилган 14 та таянч 
ихтисослаштирилган мактаб, респуб-
лика туман (шаҳар)ларида босқичма-
босқич кимё ва биология фанларини 
чуқурлаштириб ўқитишга ихтисослаш-
тирилган 150 та мактабни ташкил этиш 
назарда тутилган.

ПРОФЕССИОНАЛ ТАЪЛИМ 
МУАССАСАЛАРИ: ЎҚИШ ҚАНДАЙ 

ШАКЛДА БЎЛАДИ?

2017–2021 йилларда Ўзбекистон 
Республикасини ривожлантиришнинг 
бешта устувор йўналиши бўйича Ҳара-
катлар стратегиясини 2018 йилги “Фаол 
тадбиркорлик, инновацион ғоялар ва 
технологияларни қўллаб-қувватлаш 
йили”да амалга оширишга оид давлат 
дастурида “Таълим тўғрисида”ги қонун-
нинг янги таҳририни ишлаб чиқиш ва-
зифаси белгилаб берилган эди.  

Жорий йилнинг 23 сентябрь куни маз-
кур ҳужжат янги таҳрирда қабул қилинди. 
Унда таълимнинг мактабгача таълим ва 
тарбия, умумий ўрта ва ўрта махсус таъ-
лим, профессионал таълим, олий таъ-
лим, олий таълимдан кейинги таълим, 
кадрларни қайта тайёрлаш ва уларнинг 
малакасини ошириш, мактабдан ташқа-
ри таълим турлари кўрсатиб ўтилган.

Шу билан бирга, янги профес сионал 
таълим муассасаларини ташкил этиш, 
уларга ўқувчиларни қабул қилиш, ўқи-
тиш ва яшаш шарт-шароитларини яра-
тиш 2020 йилги давлат дастуридан ўрин 
олган муҳим масалалардан биридир. 
Янги таҳрирдаги “Таълим тўғрисида”ги 
қонунга кўра, касб-ҳунар таълими тизи-
мининг шаклан ва мазмунан самарали 
тармоғини яратиш мақсадида жорий 
ўқув йилидан бошлаб мутлақо янги 
профессионал таълим тизими йўлга 
қўйилиб, 339 та касб-ҳунар мактаби,  
201 та коллеж ва 185 та техникум фао-
лият бошлаши белгиланган. Улар мақ-
сад ва вазифаларидан келиб чиқиб 3 та  
тоифага бўлинади. 

Биринчи тоифа касб-ҳунар мактаб-
ларидир. Таълимнинг Халқаро стан-
дарт таснифлагичининг 3-даражасига 
мос келувчи дастурлар асосида 9-синф 
битирувчилари таркибидан ёшларнинг 
бошланғич профессионал таълим оли-
шини таъминлайди. Бунда 9-синф би-
тирувчилари қабул қилиниб, 2 йиллик 
таълим дастурлари асосида ўқитилади. 
Касб-ҳунар мактабларида оилавий биз-
нес, томорқа бизнеси, қурилиш, хизмат 
кўрсатиш, чорвачилик, паррандачилик, 
асаларичилик, балиқчилик каби ишчи 
касбларда кадрлар тайёрланади. Касб-
ҳунар мактаби ўқитишда, энг аввало, кам 
таъминланган оила фарзандларини иж-
тимоий қўллаб-қувватлаш билан бирга, 
уларнинг асосий эътиборини касб-ҳунар 
ўрганишга қаратиш учун хизмат қилади.

Иккинчи тоифа бўлган коллеж-
ларда таълимнинг Халқаро стандарт 
таснифлагичининг 4-даражасига мос 
келувчи дастурлари асосида ўрта про-
фессионал таълим касб эгалари та-
йёрланади. Вазирликлар, идоралар ва 
ташкилотлар тизимида фаолият кўрса-
тадиган ушбу коллежларда ўқувчилар 
умумтаълим мактабларининг 11-синф 
битирувчилари таркибидан қабул қи-
линиб, касбларнинг мураккаблик дара-
жасидан келиб чиққан ҳолда 2 йилгача 
бўлган муддатда аниқ иш ўрни учун му-
тахассислар тайёрланади. 

Бу тизим Германия тажрибасида 
яхши самара берган дуал таълим тизи-
мида ҳафтанинг 3 кунида коллежда на-
зарий билим олиш, 3 кунида корхона-
нинг ўзида бириктирилган уста, мастер 
раҳбарлигида келажакда ишлайдиган 

иш ўрнида тўғридан-тўғри амалиёт ўта-
ши режалаштирилган.

Учинчи тоифа — техникумлар таъ-
лимнинг Халқаро стандарт таснифла-
гичининг 5-даражасига мос келувчи 
таълим дастурлари асосида олий таъ-
лим тизими билан интеграциялашган 
бўлиб, олий таълим муассасалари ҳу-
зурида фаолият кўрсатади. Бунда олий 
таълимнинг бакалавриат таълим йўна-
лишлари билан интеграциялашган таъ-
лим дастурлари бўйича кундузги, кечки 
ва сиртқи таълим шаклларида камида 
2 йил муддатга мўлжалланган таълим 
дастурлари амалиётга жорий этилади. 
Энг асосийси, техникум битирувчилари 
тегишли олий таълим муассасасида 
ўқиган касби бўйича суҳбат асосида 
ўқишга қабул қилиниши мумкин. 

Бу тизим эса олий маълумот ола-
ман, ўз устимда ишлаб, илмли бўла-
ман, деган мактаб битирувчиларининг 
олий таълим билан қамраб олиш дара-
жасини 2020 йилда камида 25 фоизга 
ва келгусида 50-60 фоизга етказишга 
хизмат қилди.

ДАВЛАТ ИЛМИЙ 
ДАСТУРЛАРИНИ 

ШАКЛЛАНТИРИШ ҲАМДА  
“PROOFREADING SERVICE” 

ХИЗМАТИ

Жорий йилги давлат дастурида 
давлат илмий дастурларини шакллан-
тириш тартибини такомиллаштириш 
борасида чора-тадбирларни амалга 
ошириш назарда тутилган. Бу борада 
Вазирлар Маҳкамасининг 2020 йил 9 
мартдаги “Илмий-тадқиқот ва иннова-
цион фаолиятни ривожлантиришнинг 
норматив-ҳуқуқий базасини янада та-
комиллаштириш чора-тадбирлари тўғ-
рисида”ги қарори қабул қилинганини 
айтиб ўтиш жоиз. 

Ҳужжат билан Илмий-тадқиқот иш-
ларига давлат буюртмаси тўғрисидаги 
низом, “Стартап” лойиҳаларни тан-
лаб олиш ва молиялаштириш тартиби 
тўғрисидаги низом, Ўзбекистон Рес-
публикаси Инновацион ривожланиш 
вазирлиги ҳузуридаги Илмий-техник 
кенгашлар тўғрисидаги низом тасдиқ-
ланади. Давлат буюртмасини шакллан-
тириш ва амалга ошириш учун масъу-
лият шу вазирликка юкланди.

Давлат дастурида маҳаллий олим-
ларнинг хорижий нашрларни кескин 
оширишга қаратилган “Proofreading 
service” хизматини ривожлантириш 
белгиланган. Ана шу муносабат билан 
вазирлик Буюк Британиянинг “Springer 
Nature” нашриёти билан қиймати 100 
минг долларлик шартнома имзолади. 
Нашриёт ўзбекистонлик олимларнинг 
илмий мақолаларини халқаро индекс-
ланган нуфузли илмий журналларда 
чоп этиш бўйича “Proofreading service” 
хизматини амалга оширади. Бугунги 
кунга қадар Инновацион ривожланиш 
вазирлиги портали орқали Ўзбекистон-
да тадқиқот олиб бораётган олимлардан 
келиб тушган 310 та мақола, материал 
ўрганиб чиқилди. Техник талаблар-
га мос келувчи 27 та мақола саралаб 
олинди ва “Springer Nature” нашриёти-
га тақдим этилди. Бу мақолаларнинг 
16 таси нашриёт томонидан тегишли  

талабларга мослаштирилди ва нуфузли 
журналларда чоп этишга олингани тўғ-
рисида сертификат тақдим этилди.

ГЕОЛОГИЯ РИВОЖИ ЙЎЛИДАГИ 
МУҲИМ ҚАДАМ 

Президентимизнинг Олий Мажлисга 
Мурожаатномасида иқтисодиётнинг қа-
тор муҳим тармоқлари, жумладан, кимё, 
нефть ва газ, энергетика, электротехни-
ка, қурилиш материаллари, заргарлик 
саноатини хомашё билан таъминлаш 
учун, аввало, геология-қидирув соҳаси-
ни тубдан ривожлантириш лозимлиги 
қайд этилиб, Давлат геология қўмита-
си олдига шу йилда янги истиқболли 
майдонлар ва конларни аниқлашни 35 
фоиз, келгуси йилда эса 40 фоиз оши-
риш вазифаси қўйилган эди.

Табиийки, соҳада фойдали қазил-
малар захираларини кўпайтириш ва 
улардан оқилона фойдаланишни таъ-
минлаш, ҳудудларда замонавий саноат 
ишлаб чиқаришини ташкил этишда 
етарли хомашё базасини яратиш, бир 
сўз билан айтганда, мазкур вазифани 
сифатли бажариш учун, энг аввало, 
геология илм-фани ва таълимини ри-
вожлантириш зарур. Чунки ҳар қандай 
соҳа малакали ва тажрибали мутахас-
сисларнинг салоҳияти ва меҳнати эва-
зига ривожланади. 

Давлатимиз раҳбарининг жорий йил 
8 июнда имзолаган “Давлат геология ва 
минерал ресурслар қўмитаси тизимида 
Геология фанлари университети фао-
лиятини ташкил этиш чора-тадбирлари 
тўғрисида”ги қарори соҳада кадрлар 
тайёрлаш ва малакасини ошириш би-
лан боғлиқ  муаммоларни ҳал этишда 
муҳим ҳуқуқий асос бўлди. 

Қарорга мувофиқ, Геология фанлари 
университети, мазкур университетнинг 
Геоинновацион технологиялар маркази 
ташкил этилди. Университет ҳузурида 
етакчи геология ва кончилик йўнали-
шидаги хорижий олий таълим муас-
сасаларининг, шу жумладан, Санкт- 
Петербург кончилик университетининг 
махсус умумтаълим ва базавий тех-
ник фанларни ўқитишга ихтисослаш-
ган Бошланғич муҳандислик тайёрлаш 
марказини ташкил этиш белгиланди.

ИЛМ-ФАН ВА ТАЪЛИМ 
ИСТИҚБОЛЛАРИНИ
БЕЛГИЛАЙДИГАН 

ДАСТУРИЛАМАЛ ҲУЖЖАТ

Бу йилги давлат дастурида илм-фан 
соҳасини 2030 йилгача ривожлантириш 
концепциясини ишлаб чиқиш белгилан-
ган эди. Шу муносабат билан 2020 йил 
29 октябрда Ўзбекистон Президенти-
нинг “Илм-фанни 2030 йилгача ривож-
лантириш концепциясини тасдиқлаш 
тўғрисида”ги фармони қабул қилинди.

Мазкур фармон иқтисодиёт тар-
моқлари ва ижтимоий соҳани жадал 
ривожлантириш, илмий-интеллектуал 
ҳамда молиявий ресурсларни тўлиқ са-
фарбар этган ҳолда илмий-инновацион 
салоҳиятдан кенг фойдаланиш, ис-
тиқболда илм-фанни мунтазам ислоҳ 
қилиб боришнинг устувор йўналишла-
рини белгилашга хизмат қилиши билан 
аҳамиятлидир.

Концепцияда 2025 йилга қадар ил-
мий-тадқиқот ва ишланмалар соҳа-
сидаги технологик инновацияларга 
харажатларнинг умумий ҳажмида таш-
килотнинг ўз кучи билан бажарилган 
технологик инновацияларга харажат-
ларнинг улушини 3,5 баравар, 2030 
йилгача эса 9 баравар ошириш, инно-
вацион ишланмалар ва стартап лойи-
ҳаларни молиялаштириш мақсадида 
хорижий етакчи инвестиция компания-
лари билан ҳамкорликда 2021 йилда 2 
та, 2025 йилда 10 та венчур жамғарма 
ташкил қилиш  белгиланган.

Бу мамлакатимизда инновацион 
фаолиятга кенг йўл очилишини, янги 
инновацион техника ва технологиялар-
ни яратиш, салоҳиятли ёшларнинг ғоя-
лари, илмий янгиликларини амалиёт-
га татбиқ этиш, стартап лойиҳаларни 
молиялаштириш имкониятлари янада 
ошишини англатади.    

Фармонда илмий ташкилотлар раҳ-
барлари лавозимига устувор равишда 
илм-фан тизимини бошқариш кўникма-
сига ва иқтисодий билимга эга бўлган 
ёш мутахассислар тайинланиши, 2021 
йил 1 январдан бошлаб илмий ташки-
лотлар раҳбарларини Президент ҳузу-
ридаги Давлат бошқаруви академия-
сида ўқитиш ва мунтазам малакасини 
ошириб бориш тизими жорий қилини-
ши, илмий йўналишларни шаклланти-
риш ва уларнинг самарали фаолият 
юритишини таъминлаш ҳамда илмий 
мактаблар, фан намояндалари ва етак-
чи олимларнинг соҳадаги масъулия-
тини ошириш мақсадида ҳар бир фан 
йўналишлари бўйича фан жамиятлари 
ташкил қилиниши билан боғлиқ вази-
фалар белгиланган.

Яна бир гап. Фармонда олий таъ-
лимдан кейинги таълимнинг бир поғо-
нали тизими жорий қилинган хорижий 
давлатларнинг рўйхати ҳар йили Олий 
ва ўрта махсус таълим вазирлиги ҳам-
да Таълим сифатини назорат қилиш 
давлат инспекциясининг қўшма қаро-
ри билан тасдиқланадиган халқаро 
рейтингларда биринчи 300 та ўриндан 
бирини эгаллаган олий таълим ташки-
лотларида олинган фалсафа доктори 
(PhD) ёки фан доктори (DSc) илмий 
даражаси тўғрисидаги ҳужжатлари  
Ўзбекистон Республикасида фан док-
тори (DSc) сифатида тўғридан-тўғри 
тан олиниши ва нострификация қили-
ниши кабилар ҳам назарда тутилган.

Мазкур вазифаларнинг амалиётга 
татбиқ этилиши ҳам муҳим аҳамиятга 
эга. Бу хорижнинг нуфузли олийгоҳла-
рида таҳсил олиб қайтган мутахассис-
ларнинг билими ва салоҳиятини мам-
лакатимиз илм-фани ривожига, ишлаб 
чиқариш соҳаларига кенг татбиқ этиш 
имконини беради. 

Концепцияда 2021 йил 1 январдан 
бошлаб “Академик ҳаракатчанлик” 
дастури жорий қилиниши ҳам назарда 
тутилган бўлиб, бу ҳудудларда илмий 
фаолият билан шуғулланиб келаётган 
иқтидорли ёшларни қўллаб-қувват-
лаш, илм-фанга кенг жалб қилиш, ну-
фузли илмий мактабларни шакллан-
тириш, уларнинг илмий салоҳиятини 
оширишда муҳим аҳамият касб этади. 
Шунингдек, мазкур дастур доирасида 
Ёшлар академиясининг иқтидорли ёш-
ларни қўллаб-қувватлаш жамғармаси 
маблағлари ҳисобидан грантлар аж-
ратилиши белгиланган. Бу эса илмий 
фаолият билан шуғулланиб келаётган 
иқтидорли ёшларнинг илмий ғоялари-
ни рағбатлантириш, уларнинг хорижий 
университетлар ва илмий марказлар-
га қисқа муддатли стажировкалари-
ни ташкил этиш учун хизмат қилади. 
Қолаверса, бу ёшларга илмий ташки-
лотлар, олий таълим муассасалари, 
шунингдек, вазирлик, идора ва таш-
килотлар ҳузуридаги илмий тузилма-
лардаги замонавий илмий асбоб-ус-
куналардан бепул фойдаланиш ҳуқуқи 
берилади.

Мазкур концепция мамлакатимизда 
илм-фанни тараққий эттиришнинг 2030 
йилгача бўлган муҳим вазифаларни 
қамраб олгани билан муҳим аҳамиятга 
эга. Бу дастуриламал ҳужжат замонавий 
билимга эга ва мустақил фикрлайдиган 
юқори малакали кадрлар тайёрлаш, 
илмий инфратузилмани модернизация 
қилиш ишларини сифат жиҳатидан янги 
босқичга кўтаришга туртки беради. Қо-
лаверса, концепция Учинчи Ренессанс 
рўёбида яна бир пиллапоя вазифасини 
бажариши шубҳасиз. 

Юқорида қайд этилганлардан келиб 
чиқиб хулоса қилиш мумкинки, панде-
мия шароитига қарамай, жорий йил-
нинг 9 ойи мобайнида давлат дасту-
рининг таълим, фан йўналиши бўйича 
амалга оширилган ишлар салмоқли. 
Ўрнатилган карантин чекловлари таъ-
лим муассасаларини қуриш, реконст-
рукция қилиш бўйича белгиланган 
баъзи вазифалар муддати узайтири-
лишига сабаб бўлганини ҳам инкор эт-
маймиз. Режадан кечикиш каби бундай 
ҳолатлар бутун дунёда кузатилаётгани-
ни эътиборга олсак, таълим соҳасида-
ги бу йилги ислоҳотлар ҳақида ижобий 
хулоса чиқариш мумкин. Олдинда ҳали 
шу йилга мўлжалланган ишлар кўп. 
Ўйлаймизки, мазкур ишларнинг рўёби 
мамлакатимизда илм-фаннинг тарақ-
қий этишига, таълим тизимини замон 
талабларига мослаштирилишда янги 
босқич бўлади.   

Фаррух ҲАКИМОВ,
“Тараққиёт стратегияси” маркази 
лойиҳа координатори

Бошланиши 1-бетда

ТАЪЛИМ ВА ФАН СОҲАСИДАГИ 
ЮКСАЛИШ УЧИНЧИ РЕНЕССАНСНИНГ 

ПОЙДЕВОРИ БЎЛАДИ

Муносабат

²АР ГИЁ²КИ, ¯АДРИ ВА ¯ИММАТИ БЕБА²О

Республикамиз ҳудудида 750 дан ортиқ турдаги доривор ўсимликлар бўлиб, 
шундан ҳозирча 112 таси илмий тиббиётда фойдаланиш учун рўйхатга олинган. 

Яқинда БМТнинг Озиқ-овқат ва қиш-
лоқ хўжалиги ташкилоти (ФАО) ҳамда 
“Ўзбекипаксаноат” уюшмаси ҳамкорли-
гидаги “Ўзбекистонда барқарор пилла-
чиликни қўллаб-қувватлаш” лойиҳаси 
доирасида ўтказилган Халқаро инвес-
тиция форуми ва “Silk and Fashion” ўз-
бек ипак матоларидан тикилган либос-
лар намойиши чет элликларнинг ҳам 
диққат-эътиборида бўлди. 

Намойишда ўзбек дизайнерлари томо-
нидан бир-бирини такрорламайдиган 10 
дан ортиқ либослар коллекцияси тақдим 
этилди. Замонавий декорация ва ёрқин 
чироқлар билан безатилган намойиш йў-
лаги ёш дизайнерлар учун ўзига хос ижод 
майдонига айланди. Йўлак бўйлаб кет-
ма-кет ўтаётган ҳарир либослар жилоси 
ва залдаги иштирокчиларнинг таассурот-
лари халқаро форумнинг хорижлик юзга 
яқин меҳмонига онлайн трансляция тар-
зида етказилиб, ўзбек ипак матоларининг 
жозибасини жонли кўришлари учун имко-
ният яратилди.

Малика Сайфуллаева, Асал Қосим-
бекова, Мадина Мавлонова, Гулруҳ 
Бозорова, Нилуфар Камолова, Дина-
ра Ашурова, Мафтуна Акбарова каби 
ёш ва иқтидорли дизайнерлар яратган  

ЎЗБЕК ИПАГИ ЖА²ОН БОЗОРИДА
янги брендга айланмоқда

Тараққиёт мезонлари

Ер юзининг ҳеч бир бурчагида қиёси топилмайдиган атлас, адрас 
матолари ранг-баранг жилоси билан кишини мафтун этади. Чунки 
халқимизнинг нафақат замонавий тараққиёти, балки қадим 
ўтмишидан сўзлагувчи бу каби бежирим матоларимизга сўнгги 
йилларда хорижликларда ҳам қизиқиш ортиб, дунёнинг машҳур 
дизайнерлари томонидан яратилаётган либослар коллекцияларидан 
муносиб жой эгалламоқда.

Ирода ТОШМАТОВА,
“Янги Ўзбекистон” мухбири

либослар коллекцияси йиғилганлар 
эътирофига сазовор бўлди. Улар орқа-
ли нафақат миллий ипак матоларимиз, 
балки халқимизнинг бой маданий меро-
си, ипакчилик йўналишидаги қадимий 
ва замонавий услублари жаҳон аҳлига 
яна бир карра намойиш этилди.

“Ўзбекистонда барқарор пиллачи-
ликни қўллаб-қувватлаш” лойиҳасидан 
кўзланган мақсад юртимизда ипакчилик 
саноатини ривожлантиришга қаратилган 
муҳим ташаббусларни илгари суриш, 
ипак маҳсулотларини лойиҳалашдан 
тортиб, маркетинггача бўлган жараёнда-
ги асосий тўсиқларни аниқлаш ва барта-
раф этишдир. Уни амалга ошириш жа-
раёнида Самарқанд, Фарғона ва Хоразм 
вилоятларида ипак етиштириш, дизайн, 
маҳсулотларни диверсификация қилиш 
бўйича ўқув дастури ҳам ташкил этилди. 
Бунда қишлоқ аҳолисининг ижтимоий ҳи-
мояга муҳтож гуруҳлари, хусусан, ишсиз 
ёшлар ва аёллар, имконияти чекланган 
шахслар ҳамда кексаларга алоҳида эъ-
тибор қаратилди.

— Ўзбекистонда ипак ишлаб чиқариш-
нинг қадимий тарихи ва бой анъаналари, 
иқлим, аҳолининг зичлиги, шунингдек, 
қишлоқ жойларда меҳнат ресурсларининг 
юқори даражаси ипакчиликни инвестиция 
учун истиқболли тармоққа айлантиради, 
— деди ФАОнинг юртимиздаги ваколат-
хонаси лойиҳа координатори Шерзод 
Умаров. — “Ўзбекистонда барқарор пил-
лачиликни қўллаб-қувватлаш” лойиҳа-
сининг амалга оширилиши мазкур тизим 
ва, умуман, қишлоқ хўжалиги соҳасини 
ривожлантиришга хизмат қилди. 

ЯНГИДАН КАШФ ЭТИЛГАН 
4 МИНГ ЙИЛЛИК АНЪАНАЛАР

Мамлакатимизда ипакчилик тармоғи-
нинг ривожланиши қадим тарихга бориб 
тақалади. Ипак қурти етиштириш ва ипак-
ни йигириш амалиёти бундан 4000 йил 
олдин Ўзбекистоннинг жанубида, шунинг-
дек, Зарафшон дарёси бўйларида ривож 
топганига доир маълумотлар мавжуд. 
Бугунги кунда юртимиз пилла етиштириш 
ва ипак толаси ишлаб чиқариш бўйича 

 дунёда Хитой ва Ҳиндистондан кейин 
учинчи ўринда туради.

Аждодларимиз томонидан бир неча 
минг йил илгари тамал тоши қўйилган 
пилла етиштириш анъаналарининг бар-
давомлиги бежиз эмас. Боиси, ушбу тар-
моқ узоқ йиллар давомида халқимизнинг 
асосий меҳнат машғулотларидан, даро-
мад манбаларидан бири бўлиб келган.

Охирги йилларда бу борадаги иш-
ларни янги босқичга олиб чиқиш,  
Ўзбекистонда ипакчилик ва пиллачилик 
тармоғини ривожлантиришга эътибор 
ортди. Президентимизнинг 2017 йил 29 
мартдаги “Ўзбекипаксаноат” уюшмаси 
фаолиятини ташкил этиш чора-тадбир-
лари тўғрисида”ги қарори билан янги 
тузилманинг иш бошлаши соҳа ривожи 
йўлида ташланган муҳим қадам бўлди. 
Ҳужжатнинг асосий мақсади тармоқни 
илғор технологиялар асосида тубдан ис-
лоҳ қилиш орқали нафақат ўзбек ипаги 
ҳақида дунё бозорида янгича тасаввур 
шакллантириш, балки кўплаб одамлар-
ни иш билан таъминлаш имкониятини 
кенгайтиришга ҳам қаратилган.

— Тузилманинг ташкил этилиши ипак-
чилик ва пиллачилик тизимида янгича 
ёндашувлар, жаҳон талабларига мос 
ислоҳотларни амалга оширишга замин 
ҳозирлади, — дейди “Ўзбекипаксаноат” 
уюшмаси бошқаруви раиси Баҳром  
Шарипов. — Бу борада охирги тўрт йилда 
Президентимизнинг ўндан ортиқ фармон 
ва қарори қабул қилинди. Бугун мазкур 
ислоҳотлар ўзбек миллий ипак маҳсулот-
ларининг жаҳон бозорларига чиқиши ва 
соҳада ишлаб чиқариш ҳажмининг бир 
неча баробар ортишига олиб келди.

Аввало, тармоқда озуқа базасининг 
мустаҳкамлангани ҳисобига пилла етиш-
тириш ҳажми жорий йилда 2017 йилдаги-
га нисбатан 180 фоиз ўсганини қайд этиш 
жоиз. Бундан уч йил олдин республика-
мизда 2 894 туп тут кўчати экилиб, 184 
гектар янги тутзор барпо қилинган бўлса, 
2020 йил баҳор мавсумида  48 736 туп тут 
кўчати ҳамда 3 658 гектар янги тутзорлар 
ташкил этилди. Бугунги кунда мамлакати-
миз бўйича 49 124 гектар майдонда тут-
зор, 69 763,9 миллион туп якка қатор тут 

дарахти мавжуд. Тутзорлар майдони кес-
кин оширилиши натижасида тизимдаги 
пиллани қайта ишлаш корхоналарининг 
йил давомида тўлиқ қувват билан фао-
лият юритишига эришилмоқда. 

ИПАК ҚУРТИ ФАҚАТ ПИЛЛА 
МАНБАИ ЭМАС

Мамлакатимизда пиллачиликни ри-
вожлантиришга қаратилган эътибор, 
яратилган қатор имтиёз ва имкониятлар 
ўз-ўзидан мазкур йўналишда фаолият 
юритиш истагидаги корхоналар сони 
ортишига замин яратди. 2017 йилнинг 
сентябрь ойида Ўзбекистон дунё мам-
лакатлари орасида йигирманчи давлат 
сифатида Халқаро ипакчилик кенгаши-
га (ISC) аъзо бўлгач, “Ўзбекипаксаноат” 
уюшмаси ҳузурида 13 та ҳудудий, 144 та 
туман “Агропилла” МЧЖ фаолияти йўлга 
қўйилди. Айни пайтда тизимда ипак қурти 
уруғи тайёрловчи 11 та, кластер усулида 
пиллани етиштириш ва қайта ишлаш ас-
носида ипак маҳсулотлари ишлаб чиқа-
рувчи 71 та корхона мавжуд. Жами 761 
мингта, шундан 24 минг 440 таси доимий 
ва 736 минг 567 таси мавсумий иш ўрни 
яратилган.

Охирги икки йилда янги лойиҳалар 
амалга оширилиши, соҳада илмий-тад-
қиқот ишлари ривожлантирилиши нати-
жасида ипак мато, ипак гилам ва тайёр 
ипакли маҳсулотлар ишлаб чиқарувчи 10 
та, ипак ва жун аралашмаларидан қўлда 
гилам тўқувчи 3 та йирик корхона ҳамда 
ипак қурти ғумбагидан оқсил ишлаб чиқа-

рувчи 1 та қувват ишга туширилди. Ипак 
қурти ғумбагидан ёғ ишлаб чиқариш, 
унинг асосида қимматбаҳо доривор ва 
фармакологик воситалар, косметология 
йўналишидаги маҳсулотлар, пилла сову-
ни, шунингдек, тут баргидан чой ишлаб 
чиқариш йўлга қўйилди.

“Inter Silk Pro” МЧЖда эса ҳозирги кун-
да ипак қурти ғумбагидан хитин ва хито-
зан оқсиллари ҳам тайёрланяпти. Фан-
лар академиясининг Полимерлар кимёси 
ва физикаси институти билан биргалик-
да йўлга қўйилган мазкур лойиҳа ўзини 
оқлаётир. 2020 йил I-II мавсумларда 20 
610,9 тонна (101,47 фоиз), такрорий III-IV 
мавсумларда 872,8 тонна (100,55 фоиз) 
пилла хомашёси етиштирилишида маз-
кур корхонанинг ҳиссаси катта.

Шунингдек, жорий йилда ипак қурти-
нинг маҳаллий зот ва дурагайларини кў-
пайтириш мақсадида Самарқанд ва Фар-
ғона вилоятларида суперэлита ва элита 
уруғлар тайёрлайдиган 2 та наслчилик 
корхонаси ишга тушди. Улар томонидан 
шу йилнинг ўзида 2 447 та дастлабки ту-
хум қуймалари, 721 қути суперэлита ва 1 
800 қути элита уруғлар тайёрланди.

Уюшма таркибидаги қайта ишлаш кор-
хоналарининг пилла хомашёси билан 
мунтазам таъминланиши натижасида 
уларнинг мавжуд ишлаб чиқариш қув-
ватларидан фойдаланиш даражаси 2017 
йилдаги 54 фоиздан бугунга келиб 94 
фоизга етди. Соҳанинг экспорт ҳажми эса 
2020 йил якунида 2017 йилдагига нисба-
тан қарийб 4 баробар ошиши кутилмоқда. 
Келгусида пиллани қайта ишлаш корхо-
налари негизида чуқур қайта ишлаш ва 

бошқа йўналишлар бўйича қатор лойиҳа-
лар амалга оширилиши режалаштирил-
ган.

ИПАКЧИЛИК — ЗАМОНАВИЙ 
ҲАМКОРЛИК ТАРМОҒИ

Соҳани ривожлантиришда, шубҳасиз, 
халқаро шериклик алоқаларини мустаҳ-
камлаш, хорижий инвестицияларни жалб 
қилишга ҳам алоҳида эътибор қаратил-
моқда. Ўтган давр мобайнида пиллачи-
лик тармоғига жами 175,4 миллион АҚШ 
доллари миқдорида инвестиция кирити-
лиши натижасида пиллани қайта ишлов-
чи 40 та корхона модернизация қилиниб, 
2019-2020 йилларда пиллани қайта иш-
ловчи 14 та янги, ипак қурти уруғи етка-
зиб берувчи 4 та, тут баргидан чой ишлаб 
чиқарадиган 1 та корхона барпо этилди.

2020 йилда соҳага жами 15,6 миллион 
АҚШ доллари миқдорида сармоя кирити-
лиши режалаштирилган бўлиб, шундан 
6,34 миллион доллари корхоналарнинг 
ўз маблағи, 6,04 миллион доллари тижо-
рат банк кредитлари ҳамда 3,23 миллион 
доллари тўғридан-тўғри хорижий инвес-
тициялардир.

Бундан ташқари, ипакчиликни ри-
вожлантириш бўйича бир қанча халқаро 
ҳамкорлик келишувларига ҳам эришил-
ган. 2018 йилнинг 4-13 июль кунлари  
“Ўзбекипаксаноат” уюшмаси делегация-
си Германия, Япония, Хитой, Венгрия,  
Австрия, Италия, Бельгия ва Туркияда 
бўлиб, халқаро ташкилотлар, ипакчилик 
соҳасида фаолият юритаётган ҳамда тех-
нологик асбоб-ускуналар ишлаб чиқарув-
чи етакчи компаниялар вакиллари билан 
ташкил этилган учрашувлар давомида 
қатор ҳамкорлик ҳужжатларини имзолади. 

Хусусан, вакилларимиз ЮНИДО (БМТ-
нинг саноатни ривожлантириш ташкило-
ти) бош директори жаноб Ли Йонг билан 
учрашиб, Ўзбекистонда пиллачилик тар-
моғини ривожлантириш бўйича ОФИД 
(Нефтни экспорт қилувчи давлатлар 
— ОПЕКнинг саноатни ривожлантириш 
фонди) ва ФАО (БМТнинг Қишлоқ хўжа-
лиги ва озиқ-овқат ташкилоти) билан бир-
галикда амалга ошириладиган лойиҳа-
лар бўйича музокаралар ўтказди.

Тўқимачилик соҳасида асбоб-уску-
налар ишлаб чиқариш бўйича дунёнинг 
етакчи технологик компаниялари — 
“Picanol” ва “Vandewiele” билан тузилган 
стратегик шериклик шартномаларига 
кўра, юртимизда замонавий технология-
лар билан жиҳозланган, ипакчилик со-
ҳаси ходимлари малакасини оширишга 
йўналтирилган сервис ва ўқув марказини 
ташкил этиш режалаштирилган.

Соҳадаги бундай халқаро алоқалар 
кўлами тобора кенгаймоқда. Бундан яго-
на мақсад Ўзбекистонда пиллачилик ва 
ипакчилик тармоғини ривожлантириш, 
жаҳон бозорида ипак маҳсулотларимизга 
бўлган талабни ошириш ҳамда миллий 
матоларимизнинг дунё миқёсидаги ўрни 
ва нуфузини янада юксалтиришдир.

Республикамиз ҳудудида 750 дан ор-
тиқ турдаги доривор ўсимликлар бўлиб, 
шундан ҳозирча 112 таси илмий тиббиёт-
да фойдаланиш учун рўйхатга олинган, 
70 тури фармацевтика саноатида кенг 
қўлланиб келинмоқда. Қабул қилинган 
қарорларда таъкидланганидек, доривор 
ўсимликларни етиштириш, йўқолиб бо-
раётган турларини муҳофаза қилиш, улар-
нинг плантацияларини ташкил этиш, қайта 
ишлаш, уруғчилигини яхшилашнинг илмий 
асосланган қўшимча қиймат занжирларини 
яратиш зарурлигини кун тартибига қўйяпти. 
Бу мақсадга эришишда соҳани ривожлан-
тиришга қаратилган қулай муҳит яратиш, 
экспорт салоҳиятини ошириш, таълим, 
илм-фан ва ишлаб чиқариш жараёнларини 
интеграциялаш бугунги куннинг долзарб 
масалалари сирасига киради.

Тошкент вилоятининг Зангиота тума-
нидаги “Ibrohim rahmat” хусусий корхона-
си ва “Shanaz” МЧЖнинг олим-мутахас-
сислари, зироатчи ва тажрибали техник 
ходимлари ҳамкорликда кўп йиллардан 
буён ер майдонлари ҳамда томорқаларда 
доривор ўсимликлар экиш, хомашё етиш-
тириш, уруғчиликни яхшилаш, кўчатла-
рини кўпайтириш, қайта ишлаш, улардан 
дори-дармонлар ишлаб чиқариш билан 
шуғулланмоқда. Шу билан бирга, хусусий 
корхонада ҳозирги вақтда бир неча хил 
ёввойи доривор ўсимликлар ҳамда мада-
нийлашган топинамбур (ер ноки), годжи, 
қон чўпи, йўнғичқа, аморант, розмарин, 
лаванда, заъфарон, сумах (тотум), сте-
вия, наъматак, қушқўнмас, гулхайри, те-
миртикан кабилар тупроқ-иқлим шароит-
ларига мослаштирилиб, улардан уруғ ва 
кўчатлар етиштирилиб, буюртма асосида 
талабгорларга ҳам  етказиб бериляпти. 

Мамлакатимизда сўнгги йилларда доривор ўсимликларни 
муҳофаза қилиш, оқилона фойдаланиш, плантациялар ташкил 
этиш ва уларни қайта ишлаш борасида изчил ислоҳотлар амалга 
оширилмоқда.
Президентимиз томонидан жорий йилнинг ўзида иккита, яъни  
10 апрелда “Ёввойи ҳолда ўсувчи доривор ўсимликларни муҳофаза 
қилиш, маданий ҳолда етиштириш, қайта ишлаш ва мавжуд 
ресурслардан оқилона фойдаланиш чора-тадбирлари тўғрисида”ги 
ва 26 ноябрда “Доривор ўсимликларни етиштириш ва қайта 
ишлаш, уларнинг уруғчилигини йўлга қўйишни ривожлантириш 
бўйича илмий тадқиқотлар кўламини кенгайтиришга оид чора-
тадбирлар тўғрисида”ги қарорлар қабул қилингани бу борадаги 
ишлар, вазифаларнинг нечоғлиқ долзарб ва муҳимлигини яққол 
кўрсатиб турибди.  

Ғиёсжон РАҲИМОВ,
Илғор илм-фан, инновацион технологияларни жорий қилиш
 корхонаси раҳбари, қишлоқ хўжалиги фанлари доктори, профессор, 
“Меҳнат шуҳрати” ордени соҳиби

Бу ерда парваришланаётган топи-
намбурнинг туганак мевасидан шифо-
бахш сабзавотли озиқ-овқат экини сифа-
тида фойдаланиш тавсия этилади. Унинг 
таркиби қанд касаллигига даво бўлади-
ган инсулин полисахариди, кремний каби 
фойдали бирикмаларга бойлиги туфайли 
бир неча хил касалликларни даволашда 
ишлатилади. Бу ўсимликнинг гули, барги 
ва пояси ҳам қимматбаҳо озуқа сифати-
да чорвачилик, паррандачиликда ҳамда 
саноат миқёсида қоғоз тайёрлашда кенг 
қўлланилади.

Стевия — ўтсимон бир йиллик ўсим-
лик. Унинг қуруқ баргидаги ширинлик да-
ражаси қандга нисбатан 30 баробар ор-
тиқ. Кам калориялилиги ҳисобига озишга 
жазм қилганлар учун ҳам шифо манбаи-
дир. Ундан қандли диабетдан ташқари, 
онкологик касалликларни даволашда 

фойдаланилади, узоқ муддат чой ҳолида 
истеъмол қилинса, алкоголизм ва чекиш-
га қарши табиий дори воситасидир. Бу 
экинга бутун дунё миқёсида эҳтиёж катта 
бўлиб, иқлим шароитимизга яхши мос-
лашгани туфайли сифатли хомашё олиш 
учун қулай имкониятлар мавжуд.        

Аморант ўсимлиги чорва моллари 
учун тўйимли озуқа бўлса, фармацевти-
ка саноати учун қимматли хомашёдир. 
Унинг уруғидан қимматбаҳо шифобахш 
ёғ олинади. Донида 15-17 % оқсил, 5-8 % 
мой, 6-8 % сквален ва бошқа моддалар 
мавжуд. Сквален моддасидан онкологик 
ва юрак-қон томир касалликларида энг 
зарур дори воситаси сифатида фойда-
ланилади. Корхонада аморантнинг шўр-
ланган ерларда парваришлаш мумкин 
бўлган бир неча тури ҳам кўпайтирил-
моқда.

Бу ерда ўстирилиб ўрганилаётган ва 
кўпайтирилаётган паст бўйли дарахтси-
мон ўсимлик — сумак(тотум)нинг барги, 
пўстлоғи ва меваларидан олинадиган 
моддалар терини ошлашда техник хом-
ашё ўрнини босади, қандолатчиликда, 
салқин ичимликлар тайёрлашда кенг 
фойдаланилади.  Табобатда эса томоқ, 
оғиз бўшлиғи касалликлари, яраларни 
даволашда қўлланилади. Фанлар акаде-
миясининг Биоорганик кимё илмий-тек-
шириш институти олимлари томонидан 
сумакнинг таркиби чуқур ўрганилиб, ун-
дан грипп ҳамда коронавирусни даво-
лашга тавсия этилган рутан таблеткала-
рини ишлаб чиқариш бўйича таклифлар 
берилган. Бу препарат Россия, Хитой, 
Япония, Жанубий Корея илмий лаборато-
рияларида синовдан ўтказилиб, респуб-
ликамизда клиник синовга топширилган.

Корхонада ўстирилаётган кўп йиллик 
бутасимон годжи ўсимлигининг меваси 
тиббиётда, халқ табобатида, озиқ-овқат 
саноатида энг қимматбаҳо ва фойдали 
дори воситалари қаторида туради. Унинг 
меваси таркибида С витамини миқдори 
лимондагига нисбатан 500 баробар кўп. 

Таркибида 20 дан ортиқ минерал, 18 хил 
фойдали аминокислота бўлиб, бу борада 
бошқа доривор ўсимликларнинг бирон-
таси годжига тенглаша олмайди. Кўриш 
қобилиятини яхшилашга, айниқса, 65 
ёшдан ошган кишиларнинг кўз пардаси-
ни ҳимоя қиладиган зеаксантин моддаси 
ҳам ушбу ўсимликда мавжуд. Мевасида-
ги протеин концентрацияси асалари сути 
таркиби билан тенглашади. Унда мавжуд 
холин моддаси хотирани яхшилайди. 

“Ibrohim rahmat” хусусий корхонасида 
“Shanaz” МЧЖ билан ҳамкорликда дори-
вор ўсимликлардан шифобахш мойлар 
олиш, уларни қулай бўлган турли си-
ғимларда қадоқлаш ҳам йўлга қўйилган. 
Улар соғлом турмуш тарзини, жисмоний 
фаоллик даражасини оширишни таъмин-
лайдиган экологик тоза, табиий доривор 
бўлиб, ички ва ташқи бозорда ҳам талаб-
гир. Хусусан, ҳозирги вақтда Россия ва 
Қозоғистонга экспорт қилиняпти.

Бугунги кунда “Ibrohim rahmat”да 2021 
йилда экиб кўпайтиришга тайёрланган 
стевия ўсимлигидан 4 гектар майдонга 
етадиган кўчат, топинамбурдан 5 гектар, 
аморантдан 2 гектар ерга етарли уруғ-
лик, годжидан 1 гектар, розмарин ўсим-
лигидан 2 гектар ерга етадиган кўчатлар 
тайёрланган. Улар тўла экилса, ҳар бир 
экин турларидан 50-100 гектарга етадиган 
уруғлик ва ниҳоллар етиштириш мумкин. 
Наъматак, заъфарон, сумак, қушқўнмас, 
темиртикан каби доривор ўсимликлар бў-
йича ҳам бу борадаги ишлар жадал олиб 
борилмоқда.

Президентимизнинг “Доривор ўсим-
ликларни етиштириш ва қайта ишлаш, 
уларнинг уруғчилигини йўлга қўйишни 
ривожлантириш бўйича илмий тадқи-
қотлар кўламини кенгайтиришга оид 
чора-тадбирлар тўғрисида”ги қарори-
да Ўрмон хўжалиги давлат қўмитаси 

 ҳузурида Доривор ўсимликларни етиш-
тириш ва қайта ишлаш илмий-ишлаб 
чиқариш маркази ташкил этилиб, унинг 
зиммасига тегишли вазирликлар ёрда-
мида ўрмон фонди ерларида намунавий 
плантациялар, лабораториялар барпо 
яратиш, илмий ишланмаларни ишлаб 
чиқаришга татбиқ этиш мақсадида хусу-
сий секторни жалб этган ҳолда, доривор 
ўсимликларни етиштириш ва илмий-иш-
лаб чиқариш кластерларини йўлга қўйиш 
вазифаси ҳам юклатилган. Бунинг учун  
Ўрмон хўжалиги давлат қўмитаси, Инно-
вацион ривожланиш вазирлигининг бир 
қатор давлат ўрмон хўжаликлари дори-
вор ўсимликларни етиштиришга, кўчат-
ларини тайёрлашга ихтисослаштирила-
ди. Чунки бундай ўсимликларнинг жуда 
кўп ноёб турларини етиштиришга, уруғ-
ларини кўпайтиришга  Бахмал, Зомин, 
Бойсун, Китоб, Бурчмулла каби тоғли 
ва баҳаво масканларнинг иқлим шарои-
ти жуда мос келади. Бу ишларни йўлга 
қўйишда ҳам хусусий сектор вакиллари 
жалб этилса айни муддао бўлади.

Қарорда белгиланган вазифаларнинг 
аниқ-равшанлиги ва мавжуд  салоҳиятдан 
самарали фойдаланишга қаратилганлиги 
бизни беҳад мамнун этди. Чунки бу муҳим 
ҳужжат уруғлик етиштириш ва тайёрлаш, 
кўпайтириш, кўчатхоналар ташкил этиш 
ҳамда уларнинг хомашёларини қайта иш-
лаш билан боғлиқ вазифаларни татбиқ 
этишда Доривор ўсимликларни етишти-
риш ва қайта ишлаш илмий-ишлаб чиқа-
риш маркази билан ҳамкорликда амалий 
иш олиб бориш, бу борада тўпланган 
тажрибани баҳам кўрган ҳолда, юртимиз-
нинг минг дардга даво ўсимликларидан 
тайёрланган  шифобахш дори воситала-
рини экспорт қилиш бўйича имкониятлар-
ни янада кенгайтиришнинг янгидан-янги 
йўлларини ҳам очиб беради.Стевия

Аморант

Сумак (Тотум)



Ўзгаришлар суръати Гидроэнергетика 

Кундалик ишларимизни режалаштиришда об-ҳаво қанчалик муҳим ўрин тутса, 
турли соҳаларда ишларни ташкил этишда ҳам шунчалик аҳамиятли. Шу боис, об-ҳаво ҳақидаги 

аниқ ва тезкор маълумотларнинг қиймати баланд хисобланади. 5НИГОҲ
2020 йил 14 декабрь, 242-сон

Жорий йил 3 ноябрда Президенти-
миз томонидан мамлакатимизда гид-
рометеорология хизмати фаолиятини 
такомиллаштириш бўйича устувор 
вазифалар муҳокамаси юзасидан ўт-
казилган йиғилишда соҳа фаолияти 
чуқур таҳлил этилиб, гидрометеороло-
гия хизматини ривожлантириш билан 
боғлиқ муҳим вазифалар белгиланди.

Давлатимиз раҳбарининг 2020 йил 
17 ноябрдаги “Ўзбекистон Респуб-
ликаси гидрометеорология хизмати 
фаолиятини янада такомиллашти-
риш чора-тадбирлари тўғрисида”ги 
қарорида бу йўналишда амалга оши-
риладиган чора-тадбирлар ўз ифода-
сини топди. 

Хусусан, 2020-2025 йилларда 
 Ўзбекистон Республикаси гидроме-
теорология хизматини ривожланти-
риш концепцияси, уни 2020-2022 йил-
ларда амалга ошириш бўйича “йўл 
харитаси”, Гидрометеорология хизма-
ти маркази кузатув тармоғини кенгай-
тириш ва автоматлаштириш бўйича 
дастур тасдиқланди.

Ўзбекистон Республикаси Гидро-
метеорология хизмати маркази бош 
директори Шерзод ҲАБИБУЛЛАЕВ 
билан мазкур ҳужжатларда белги-
ланган вазифалар ижросини таъмин-
лаш, гидрометеорология хизмати 
тизимини такомиллаштириш, соҳа-
да илм-фан, инновациялар ютуғидан 
кенг фойдаланиш борасида амалга 
оширилаётган ишлар хусусида суҳ-
батлашдик. 

— Мамлакатимиз гидрометеоро-
логия хизмати минтақамизда гидро-
метеорология, иқлим ўзгариши ва 
атроф-муҳит ифлосланиши монито-
ринги соҳасидаги масалаларни ҳал 
этиш учун махсус ваколатли орган 
ҳисобланади, — дейди Ш.Ҳабибул-
лаев. — Бугунги кунда миллий гид-
рометеорология хизмати 330 дан 
ортиқ гидрометеорологик кузатувлар 
ва атроф-муҳит ифлосланиши мони-
торингини олиб борувчи пунктларни 
бирлаштириб, улар ёрдамида 240 
турдан ортиқ прогностик, сунъий йўл-
дошлардан олинадиган, таҳлилий, 
ихтисослаштирилган ва маълумотно-
ма тусидаги гидрометеорологик маҳ-
сулотлар тайёрланмоқда. Тўпланган 
маълумотлар нафақат мамлакатимиз 
аҳолиси ва ишлаб чиқариш тармоқла-
римиз учун, балки минтақа ва халқаро 
миқёсда ҳам муҳим манба бўлиб хиз-
мат қилмоқда. Шу боис, соҳани замон 
талабидан келиб чиқиб тубдан ри-
вожлантириш хавфсизлик ва барқа-
рор ривожланишга эришишда муҳим 
аҳамиятга эга.

Жорий йил 3 ноябрда бўлиб ўтган 
йиғилишда соҳанинг бугунги ҳолати 
чуқур таҳлил этилиб, истиқболдаги 
вазифалар белгилаб берилди. Амал-
га оширилиши режалаштирилган ва-
зифалар тўртта йўналишни ўз ичига 
олади. Аввало, замон талабига мос 
келмайдиган техника-технологиялар-
ни янгилаш лозим. Техникаларни шун-
чаки янгилаш эмас, янги замонавий 
постлар яратиш, автоматлаштирилган 
тизимга солиш, замон талабларига 
мос равишда реал вақт ичида маъ-
лумотлар олиш бўйича тизим яратиш 
олдимизда турган муҳим вазифадир.

Ҳозирги фойдаланиб турган сунъ-
ий йўлдош маълумотлар базаси, ер 
усти станциялари ва постлари етар-
ли даражада бўлмаганлиги ва улар-
нинг тўлиқ автоматлашмаганлиги 
ҳисобига тизимдаги маълумотлар-
ни тезкор олиш имконияти паст эди. 

“Ўзбекгидроэнерго” акциядорлик 
жамияти мамлакатимизда электр 
энергияси тармоғини ривожлантириш, 
электр энергиясини барқарор ва узлук-
сиз ишлаб чиқариш, хусусан, табиий 
сув энергиясидан оқилона фойдала-
ниш, янги ГЭСларни ишга тушириш, 
мавжудларини модернизация қилишга 
масъул ташкилот ҳисобланади. 

2020 йилда жамият томонидан иш-
лаб чиқариш қуввати 325,5 МВт. бўлган, 
умумий қиймати 3 616,1 миллиард сўм-
лик 23 та инвестициявий лойиҳа амал-
га оширилмоқда. Шунингдек, Франция 
тараққиёт агентлиги,  Осиё тараққиёт 
банки, Европа тикланиш ва тараққиёт 
банки маблағлари ҳамда Жамият ўз 
маблағи ҳисобидан 11 та истиқболли 
лойиҳа асосида янги ГЭСларни қуриш 
ва модернизация қилиш ишлари бош-
лаб юборилди. 

Инвестиция дастури доирасида 
2021 йилда 16 та,  2022 йилда 15 та, 
2023 йилда 18 та лойиҳа ишга тушири-
лиши белгиланган. 

2020 йилда “Ўзбекгидроэнерго” АЖ 
янги қурилиш ва модернизация қилиш 
бўйича 6 та лойиҳани фойдаланишга 
топширишни режалаштирган. Уларнинг 
умумий қуввати 118,3 МВт.ни ташкил 
этади. Бу эса қўшимча 543 миллион 
кВт/соат электр энергияси ишлаб чиқа-
рилишига замин яратади. Қолаверса, 
88 та янги иш ўрни очилади. 

Жамият томонидан жорий йилнинг 
январь-июль ойларида 7,1 МВт. қувватга 
эга “Шаҳрихон ГЭСлар каскади” УК ва 
15,3 МВт. қувватли “Қодирия ГЭСлар кас-
кади” УК модернизация қилиниб, фойда-
ланишга топширилди ҳамда 179,2 мил-
лион кВт.соат электр энергиясини ишлаб 
чиқариш имконияти яратилди. 

Истиқболли лойиҳалардан бири Cур-
хондарё вилояти Сариосиё туманида 
янгидан барпо этилган “Зарчоб-1” кичик 
ГЭСдир. Бу объектдаги қурилиш иш-
лари 2017 йилнинг август ойида бош-
ланган эди. ГЭС учун зарурий техноло-
гик қурилмалар Хитойнинг “Dongfang 
Electric International Corporation” то-
монидан етказиб берилди. Бу ерда  
2 та гидроагрегат ўрнатиш белгилан-
ган бўлиб, уларнинг умумий қуввати  
37,4 МВт.ни ташкил этади.

Ҳозирги кунда мазкур ГЭСда қу-
рилиш-монтаж ишлари якунланиб, 
созлаш ва синовдан ўтказиш ишлари 
амалга оширилмоқда.

— “Зарчоб-1” кичик ГЭСи ишга туш-
са, Сариосиё, Узун, Денов, Қумқўрғон, 
Шўрчи, Олтинсой туманларига электр 
етказиб бериш ҳажми ошади, — дейди 
“Тўполанг” ГЭСи бош муҳандиси Ну-
риддин Салимов. — Бундан ташқари, 
ГЭС фаолият бошлаши билан 80 киши 
иш билан таъминланади.

ГИДРОМЕТЕОРОЛОГИЯ РИВОЖИ

“ТЎПОЛАНГ” СУВ 
ОМБОРИ — 

ҳудудий тараққиётнинг 
муҳим пойдевори

Об-ҳаво ҳақидаги тезкор, аниқ ва ишончли маълумотлар 
нафақат кундалик ҳаётимизда, балки ижтимоий-иқтисодий 
жараёнлар ривожида ҳам муҳим ўрин тутади. Бироқ 
мамлакатимизда йиллар давомида мазкур соҳага етарли 
эътибор берилмагани оқибатида бу йўналишга замонавий 
ускуналар ва технологияларнинг татбиқ этилиши талаб 
даражасида эмас эди. Аэрологик кузатув 1995 йилдан буён 
ўтказилмайди. Бу эса об-ҳаво маълумотларининг ишончли 
ва аниқ бўлиш даражасини пасайтирмоқда. Шу боис, 
гидрометеорология хизматини замонавий илм-фан ютуқлари 
асосида ривожлантириш, аҳолини ва иқтисодиёт тармоқларини 
гидрометеорологик маълумотлар билан таъминлаш бугунги 
куннинг долзарб вазифаси ҳисобланади.

Шундан келиб чиқиб, ҳавонинг ўзга-
риши, булутларнинг йўналиши, ша-
мол, сувларнинг оқим, атроф-муҳит 
ифлосланиши мониторинги бўйича 
ягона географик ахборот-таҳлилий 
геопорталини ишга тушириш режа-
лаштириляпти. Шунингдек, 2022 йил-
нинг якунигача Ўзгидрометнинг архив 
фондида қоғоз шаклида сақланиб 
келинаётган гидрометеорологик ва 
атроф-муҳит ифлосланиши монито-
ринги маълумотларини рақамлашти-
риш орқали маълумотларнинг ягона 
электрон фонди шакллантирилади. 
Гидрометеорологик кузатув тармоғи 

станциялари ва постлари сони амал-
даги 335 тадан 397 тага, яъни 62 тага 
ортади. Соҳа фаолиятида ахборот-
коммуникация технологияларини 
кенг жорий этиш, ривожлантириш ва 
улардан самарали фойдаланиш ҳам-
да ҳозирги кун талабларига жавоб бе-
радиган веб-ресурсларни шаклланти-
риш ва уларнинг мобиль иловалари 
жорий этилиши кутилмоқда. Соҳада-
ги бу туб ўзгаришлар фаолиятимизга 
замонавийлик олиб киради, тезкорлик 
ва маълумотлар аниқлигини ошира-
ди. Энг асосийси, рўй бериши мумкин 
бўлган табиий офатлардан олдиндан 
хабардор бўлиш тизими йўлга қўйи-
лади. Бу эса аҳоли хавфсизлигини 
таъминлашнинг муҳим омилидир.

— Соҳада хизмат кўрсатиш 
жараёнларини босқичма-босқич 
тижоратлаштириш масаласи 
кун тартибига кўтарилмоқда. 
Бу гидрометеорология соҳаси 
ривожида қандай ўрин тутади?

— Метеорологик маълумотларга 
бугун инсон эҳтиёжи ҳар қачонгидан 
ҳам ошган. Кундалик ишларимизни 
режалаштиришда об-ҳаво қанчалик 
муҳим ўрин тутса, турли соҳаларда 
ишларни ташкил этишда ҳам шунча-
лик аҳамиятли. Шу боис, об-ҳаво ҳа-
қидаги аниқ ва тезкор маълумотлар-
нинг қиймати баланд хисобланади. 
Бироқ ҳозирги кунда бизнинг тизимда 
хизмат нархлари харажатга нисбатан 
кам бўлиб, 15 йилдан буён кўриб чи-
қилмаган. Шу боис, бу йўналишдаги 
ишларни қайта кўриб чиқиш ва пул-
ли хизматлар қамровини кенгайти-
риш лозим. Бу борада фойдаланил-
маётган имкониятлар кўп. Масалан, 
келгуси йили давлат-хусусий шерик-
лик асосида Кармана ва Нуробод 
туманларида биттадан қуёш электр 
станцияси, 2022 йилда учта қуёш ва 
битта шамол электр станцияси барпо 
этилади. Уларда ишлаб чиқариш ҳаж-
мини режалаштириш учун метеоро-
логия хизматларига зарурат мавжуд. 
Шунингдек, об-ҳавони прогноз қилув-
чи интернет платформалар, кластер-
лар ва хорижий илмий муассасаларга 

пулли хизматлар кўрсатиш мумкин 
бўлади.

— Ўзгидромет Жаҳон метеорология 
ташкилотининг минтақавий 
маркази ҳисобланади. Бу мақомни 
сақлаб қолиш ва халқаро 
алоқаларни ривожлантириш 
борасида қандай чора-тадбирлар 
режалаштириляпти?

— Дарҳақиқат, Ўзгидромет Мар-
казий Осиё давлатлари учун Жаҳон 
метеорология ташкилотининг мин-
тақавий ихтисослаштирилган метео-

рология маркази, шунингдек, Жаҳон 
метеорология ташкилоти Жаҳон об-
ҳаво хизматининг гидрометеорологик 
маълумотларни тўплаш, ишлов бе-
риш ва тарқатиш бўйича минтақавий 
телекоммуникация маркази функция-
ларини бажариб келмоқда.

Давлатимиз раҳбари бу мақомни 
сақлаб қолиш муҳимлигини таъкид-
лаб, 2022 йилда Самарқандда захира 
маълумотларни йиғиш, қайта ишлаш 
ва сақлаш бўйича минтақавий хаб 
ташкил қилишга кўрсатма берди.

Гидрометеорология хизмати марка-
зига келгуси йилда ҳар бир вилоятда 
қўшимча агрометеорология постла-
рини ташкил этиш бўйича топшириқ 
берилди. Жаҳон озиқ-овқат ва қиш-
лоқ хўжалиги ташкилотининг грант 
лойиҳалари доирасида Жиззах ва 
Қашқадарёда агрометеорология ва 
метеорология станция ва постларига 
автоматик ўлчов воситалари ўрнати-
либ, хизматлар сонини амалдаги 9 та-
дан 14 тага етказиш, кейинчалик буни 
барча ҳудудларда кенг жорий этиш 
муҳимлиги таъкидланди. Фермер хў-
жалиги ва кластерларга онлайн хиз-
мат кўрсатадиган дастурий таъминот 
ишлаб чиқиш вазифаси қўйилди.

Шунингдек, соҳадаги илмий ишлар-
ни ривожлантириш, кадрлар тайёр-
лаш ва малакасини ошириш тизимини 
такомиллаштиришга эътибор кучаяди. 
Бу борада Фавқулодда вазиятлар ва-
зирлиги, Олий ва ўрта махсус таълим 
вазирлиги ва Ўзгидрометнинг Тошкент 
гидрометеорология коллежи негизида 
Тошкент гидрометеорология технику-
мини ташкил этилиши айни муддао 
бўлди. Айтиш жоизки, техникумда 
Жаҳон метеорология ташкилотининг 
минтақавий ўқув маркази сифатида 
гидрометеорология соҳасида ўрта бў-
ғин мутахассисларини тайёрлаш ба-
робарида гидрометеорология, хавф-
ли гидрометеорологик ҳодисалардан 
огоҳлантириш ва уларнинг олдини 
олиш, авиацияга метеорологик хизмат 
кўрсатиш ва атроф-муҳит ифлосла-
ниши мониторинги соҳасида фаолият 
юритувчи ходимларнинг малакаси 
оширилади.

Бундан ташқари, Ўзгидрометнинг 

БМТ Жаҳон Метеорология Ташки-
лоти, Европа об-ҳавони прогнозлаш 
маркази (ECMWF), МДҲ мамлакат-
лари миллий гидрометеорология хиз-
матлари билан ҳамкорлик кенгаяди.

— Об-ҳавони олдиндан аниқ 
ва тезкор прогноз қилишда 
ўзимиздаги метеостанцияларнинг 
маълумоти етарлими ёки бу борада 
хорижий метеостанциялар билан 
маълумот алмашиш зарурми?

— Об-ҳавони прогноз қилишда Жа-
ҳон метеорология ташкилотининг ўз 
талаблари бор. Синоптик мутахассис-
ларимиз об-ҳавони прогноз қилишда, 
яъни далиллар ва маълумотлар асо-
сида олдиндан айтиб беришда ана 
шу талаблар асосида иш юритади. 
Прогнозларни ишлаб чиқишда, асо-
сан, об-ҳаво хариталари асосида ту-
зилган метео маълумотлардан фой-
даланилади. Об-ҳаво хариталари уч 
турда бўлади. Булар — ер устидаги 
метеорологик маълумотлар, атмос-
фера ҳавосининг баландликлар ке-
симидаги метеорологик маълумотлар 
ҳамда турли Ер сунъий йўлдошлари 
ёрдамида олинган метео тасвирлар 
асосида ишлаб чиқилган хариталар-
дан иборат. 

Дунёда мавжуд метеорология 
станцияларида ҳар уч соатда бир 
вақтда узлуксиз метеомаълумотлар 
узатиб борилади. Бу маълумотлар 
асосида ер устидаги об-ҳаво хари-
талари ишлаб чиқилади. Бу маълу-
мотлар метеорологияда энг ишонар-
ли маълумотлар бўлиб, бунда бир 
вақтнинг ўзида бутун дунёдаги об-
ҳаво маълумотлари битта харитада 
мужассамлашади. Унда турли оқим-
лар ҳаракати яққол тасвирланади. 
Ҳар бир оқимнинг физик хоссалари 
иқлимшунос олимлар томонидан ат-
рофлича ўрганилган бўлиб, оқимлар 
ҳаракатига қараб, кейинги кунлик об-
ҳаво прогнозлари ишлаб чиқилади. 
Дунёда барча метеорологик станция-
лар бериб бораётган маълумотлар 
бир тизимга жойлашган.

— Гидрометеорология соҳасида 
илмий салоҳиятимизга қандай 
баҳо берасиз ва бу борада қайси 
хорижий илм-фан марказлари 
билан ҳамкорлик қилинади?

— Барча тармоқларда бўлгани 
каби гидрометеорология соҳасида 
ҳам илм-фан ютуқларидан оқилона 
фойдаланиш муҳим аҳамиятга эга. 
Ҳозирги кунда мамлакатимизда бу 
йўналишда турли илм-фан муассаса-
лари қаторида минтақамизда ягона 
Гидрометеорология илмий-тадқиқот 
институти фаолият юритади. Инсти-
тутда уч йўналишда — метеорология, 
гидрология, атроф-муҳит мониторинги 
йўналишида илмий изланишлар олиб 
борилади. Олимларимиз илмий лойи-
ҳаларни амалга оширишда Германия, 
Россия, Япония, Жанубий Корея, Тур-
кия каби мамлакатларнинг жаҳондаги 
етакчи илмий марказлар мутахассис-
лари билан ҳамкорлик қилмоқда. 

Айни пайтда тизимда амалга оши-
рилаётган амалий ишлар билан бир 
қаторда илмий тадқиқот лойиҳалари 
кўламини кенгайтириш юзасидан ҳам 
изланишлар йўлга қўйилган. 2021-
2023 йилларда бу йўналишда ўн беш-
та илмий лойиҳа бўйича изланишлар 
олиб бориш кўзда тутилган. Бу лойи-
ҳаларда ривожланган давлатларда 
бўлиб турган мутахассисларимиз са-
лоҳиятидан ҳам фойдаланиш режа-
лаштириляпти.

Суҳбатимиз хулосасида таъкид-
лаш жоизки, жамиятимизнинг бошқа 
соҳалари каби гидрометеорология 
хизмати ва илм-фан тизимида ҳам 
бугун янгиланишлар жараёни бош-
ланди. Бу ўзгаришлар натижасида 
қисқа муддатда гидрометеорология 
тизими қиёфаси буткул янгиланади. 
Бу янгиланишлардан, энг аввало, 
халқимиз, жамиятимиз, қолаверса, 
бутун инсоният, дунё илм-фани катта 
фойда кўради.      
 

“Янги Ўзбекистон” мухбири 
Баҳор ХИДИРОВА суҳбатлашди.

Лутфулла СУВОНОВ,
“Янги Ўзбекистон” мухбири

Мамлакатимизда гидроэнергетикани ривожлантириш 
учун табиий шароитга эга жойлар кўп. Бу имкониятдан 
самарали фойдаланиб, энергия ишлаб чиқаришни 
кўпайтириш иқтисодиётимизнинг энг муҳим 
йўналишларидан бирига айланди. 

Сурхондарё вилоятида фойдалани-
ладиган сув ресурсларининг умумий 
ҳажми йилига 4270 миллиард метр 
кубни ташкил қилади. Бунда асосий 
кўрсаткичлар Амударё, Сурхондарё 
дарёлари ҳамда “Тўполанг” сув омбори 
ҳиссасига тўғри келади. 

— Қурилиши 1982 йилда бошланган, 
йилига 500 миллион метр куб сув йиғи-
лиши мўлжалланган сув омбори тўғони 
баландлиги 187 метрдир, — дейди  “Тў-
поланг” сув омбори бошлиғи Рустам Бо-
тиров.  —  Бу ердаги қурилиш ишлари 
2019 йилда якунланди. Сув  омборида 
тўпланадиган сув Сурхондарё вилояти-
нинг 103 минг гектардан ортиқ ер май-
донини суғориш имкониятини яхшилай-
ди. Бу ерда сув омборлари ва ГЭСлар 
ҳолатини мониторинг қилишга ихти-
сослашган техник тизимларни назорат 
қилувчи диспетчерлик-назорат пункти 
ташкил этилган. Мазкур пункт сув омбо-
ри тўғонининг мустаҳкамлигини доимий 
назорат қилиш, хавфсизлигини таъмин-
лаш вазифасини бажаради. 

Лойиҳанинг иккинчи аҳамиятли то-
мони шундаки, дунёда энг арзон ва 
экологик тоза ҳисобланган гидроэнер-
гетика соҳасида электр энергия ишлаб 
чиқаришни ривожлантириш имконияти-
ни яратмоқда.

Ҳозирги кунда “Тўполанг” ГЭСи-
ни модернизациялашда Россиянинг 
гидроэнергетика асбоб-ускуналарини 
ишлаб чиқариш бўйича дунёда етак-
чи компанияси — “Силовые машины” 
ОАЖ билан ҳамкорлик қилинмоқда. 

“Тўполанг” ГЭСи шу номдаги дарё-
нинг сўл тарафидаги “Тўполанг” гидроу-
зели ҳудудида жойлашган бўлиб, ши-
молдан тўғон, шарқдан тоғ қоялари ва 
жанубдан Тўполанг дарёси ҳамда ғарб-
дан ГЭС канали билан чегараланган. 
Станция майдони 8,88 гектарни ташкил 
этади. Ҳозирги кунда ҳар бирининг қув-
вати 15 МВт. бўлган 2 та гидроагрегат 
30 МВт.гача электр энергияси ишлаб 
чиқармоқда. Лойиҳа бўйича ўртача 
йиллик ишлаб чиқариш 63,3 миллион  
кВт/соатни ташкил қилади.

Модернизация якунлангач,  
ГЭСнинг умумий қуввати 157 МВт. 
бўлади. Шу тарзда Сурхондарё 
вилоятидаги гидроэнергетик қув-
ватлар, яъни экологик тоза электр 
энергияси ишлаб чиқариш ҳажми 
232,6 МВт.га етказилади.

Айни пайтда Сурхондарёдаги “Зар-
чоб-2” кичик ГЭСида қурилиш ишла-
ри 2021 йил март ойида якунланиши 
режалаштирилган, “Зарчоб-3” кичик  
ГЭСини лойиҳалашга киришилган.

Мазкур лойиҳаларнинг ишга тушири-
лиши Сурхондарё вилоятининг электр 
энергиясига бўлган талабини қонди-
ришга хизмат қилиб, ҳудуднинг жадал 
ривожланишига ҳисса қўшади. 

хавфсизлик ва барқарорликка замин бўлади

2020 йилда 
“Ўзбекгидроэнерго” 
АЖ янги қурилиш ва 
модернизация қилиш 
бўйича 6 та лойиҳани 
фойдаланишга 
топширишни 
режалаштирган. Уларнинг 
умумий қуввати 118,3 
МВт.ни ташкил этади. Бу 
эса қўшимча 543 миллион 
кВт/соат электр энергияси 
ишлаб чиқарилишига 
замин яратади.

ГЭС учун зарурий 
технологик қурилмалар 
Хитойнинг “Dongfang 
Electric International 
Corporation” томонидан 
етказиб берилди. Бу ерда 
2 та гидроагрегат ўрнатиш 
белгиланган бўлиб, 
уларнинг умумий қуввати 
37,4 МВт.ни ташкил этади.



“Kolorpak” МЧЖ босмахонасида чоп этилди. 
Босмахона манзили: Ўзбекистон, 100060. 

ЭРТАГА ²АЁТ БИЗНИ ¯ИЙНАЙДИ

Шифокорларнинг бу фикрини ри-
вожлантириб, кўп гап айтиш мумкин. 
Шунинг учун жиддийроқ мулоҳазага 
ўтайлик — қайси аъзо қаерда эканини 
билмаслик яхши. Лекин буни “сабабли”, 
яъни “узрли” ҳолда ё “онгли” равишда 
билмаслик — яна ҳам яхши.

Тушунарлироқ қилиб айтганда, қайси 
аъзо қаерда эканини имкон қадар узоқ 
вақт билмасликка интилиш керак. Бу 
эса аъзоларни соғлом тутишни тақозо 
қилади. Ҳеч қаерингиздан шикоятингиз 
йўқми, кўпчиликнинг олдида ўзингизни 
нима биландир чеклаб, изза бўлмаяп-
сизми, демак, соғломсиз! 

Ў з б е к и с т о н  Ре с п у бл и к а с и  
Президентининг “Соғлом турмуш тар-
зини кенг татбиқ этиш ва оммавий 
спортни янада ривожлантириш чо-
ра-тадбирлари тўғрисида”ги фармо-
ни, аввало, мана шу соғломликни им-
кон қадар узайтиришни, саломатликни 
йўқотмай туриб, унинг қадрини билиш 
маданиятини кенг кўламда жорий қи-
лишни назарда тутади.

Соғлом одамнинг ҳеч кимга оғирлиги 
тушмайди, ишлари оқсамайди, хаёли 
ортиқча ташвишлардан холи бўлади. 
Иқтисодий жиҳатига қарасак, ҳамёни 
ҳам вазнини йўқотмайди. Соғлиғига қа-
раб юрган одам хушсурат бўлади. Оғ-
риқдан азоб чекаётган ё фарзандининг 
қийналаётганини кўриб, эзилиб турган 
киши эса теваракдаги воқеа-ҳодисалар-
ни тўлиқ идрок эта олмайди. Унга иқти-
содий фаровонлик, кишилик ҳаётининг 
мунаввар дамлари, умуман, дунё неъ-
матлари татимайди. Шу боис, ижтимоий 
барқарорликнинг энг муҳим шартлари-
дан бири ҳам инсон саломатлигидир,

Соғлом турмуш тарзи тушунчаси 
кенг кўламли тафаккур ва тадбирлар 
мажмуи бўлиб, бугунги кунда ўз сало-
матлигини сақлаш, мустаҳкамлаш ния-
тида бўлган ҳар қандай инсоннинг ҳаё-
тий мезонига айланиши керак. Илгари 
бунинг учун бадантарбия ҳамда тўғри 
овқатланиш кифоя, деб қаралган бўл-
са, энди тиббиёт, социология, психоло-
гия соҳаларидаги сўнгги ишланмалар, 
эришилган натижалар бу мажмуа дои-
расини бирмунча кенгайтирмоқда.

Жаҳон соғлиқни сақлаш ташкилоти 
(ЖССТ) қоидасига биноан, бугунги кун-
да саломатлик деганда, фақат касал-
ликлар ва жисмоний нуқсонлардан фо-
риғ бўлишгина эмас, балки жисмоний, 
маънавий ва ижтимоий нуқтаи назар-
дан тўлиқ фаровонликка эришиш анг-
лашилади. Соғлом турмуш тарзи эса, 
шунга мувофиқ равишда, ўзини ўраб 
турган муҳитда — табиий ва ижтимоий 
омиллар таъсир қилиб турган шароит-
да онгли равишда саломатликни сақ-
лаш ва мустаҳкамлашга йўналтирил-
ган хатти-ҳаракатлар орқали ҳаётнинг 
оптимал сифатини таъминлашга инти-
лишдир.

Соғ танда — соғлом ақл

Одамзод йўқотмай туриб қадрига етиши қийин бўлган нарсалар 
ҳақида кўплаб мақолу нақллар бор. Уларнинг ҳаммасида соғлиқ 
алоҳида қайд этилади. Шифокорларнинг ҳазилнамо гапи бор: 
“Қайси аъзоинг қаерда эканини билмайсанми, демак, саломатсан”. 
Ҳақиқатан ҳам, юраги оғримаган одам бу аъзо кўкракнинг айнан 
қаерида жойлашганини билмайди, ошқозони соғлом киши қорин 
соҳасидан унинг ўрнини аниқ кўрсатиб бера олмайди.

Музайяна МАШРАБХОН,
журналист

Бу эса ёш, иқлим ва жуғрофий ша-
роитга кўра, рационал овқатланиш, 
шунга яраша жисмоний фаолият, комил 
уйқу, зарарли одатлардан воз кечиш, 
тўғри дам олиш каби омилларни ўз 
ичига олади. Арзимасдек саналган бу 
омиллар аслида инсон танасига жуда 
катта таъсир кўрсатади. Соғлом турмуш 
тарзига риоя қиладиган одам рангининг 
тиниқлиги, яхши кайфияти, руҳий тетик-
лиги, қадди-қоматининг тиклиги, назари 
ҳушёрлиги, жисмидан қувват уфуриб 
туриши, ҳар қандай ишга уннашга доим 
тайёрлиги билан ажралиб туради. Соғ 
танда — соғлом ақл, деган гапнинг ҳаё-
тий белгилари ҳам шу.

Мазкур омилларнинг барчаси асосий 
бўлиб, улардан бирига қолганларидан 
устувор мақом берилмайди. Масалан, 
фақат зарарли одатларни ташлаш ёки 
фақат мунтазам бадантарбияни йўлга 
қўйиш билан ҳаётни ўзгартириб бўл-
майди. Одамлар табиати бир хил эмас 
— кимнингдир иродаси барча ортиқча 
юкларни елкадан ағдариб ташлашга 
етади, баъзи бировни эса комиллик 
сари йўлнинг оғирлиги чўчитади. Лекин 
начораки, мутлақ ўзгариш учун мутлақ 
чоралар кўришга тўғри келади ва ин-
сон, ҳеч бўлмаса, вақт ўтиб, буни анг-
лаб етиши ва тўғри қарор қабул қилиши 
керак. Психологлар бундай вазиятда 
бирданига бутун комплексни қамрашга 
уринмасдан, босқичма-босқич равиш-
да ёндашишни тавсия қилади.

Хўш, нимадан бошламоқ керак?
Мутахассислар фикрича, соғлом 

турмуш тарзи инсон ўзининг нотўғри 
ҳаёт кечираётганини англашидан бош-
ланади. Бу ҳаммада ҳар хил кечади: 
кимнидир тарозидаги бирмунча катта-
роқ рақам ҳушёр торттиради, кимдир 
ҳаётда ҳеч нарсадан қониқмайдиган 
бўлиб қолганини ўйлай бошлайди, баъ-
зиларни тез чарчаш, яна баъзиларни 
сал нарсага касал бўлавериш бошқача 
фикрлашга йўналтиради.

Кўп ҳолларда мана шундай ибти-
дога келиш учун йиллар ўтиши керак 
бўлади. Одамлар парҳезнинг ўзи ёки 
шамоллашга ўхшаган касалликлар 
профилактикаси, ичиш ва чекишни 
ташлаш ё спортзалга қатнашнинг ўзи 
масалага тўлиқ ечим бўла олмаслиги-
ни тушуниб олгунча анча вақтини бой 
беради.

Соғлом турмуш тарзи “майли, шун-
дай бўлса бўлақолсин”, деган енгил 
ёндашувни қабул қилмайди, аксинча, 
комплекс тарзда риёзат чекишни тақо-
зо этади. Комиллик сари дадил одим-
лаш кўпчилигимиз учун осон эмас экан, 
кичик-кичик қадамлар билан бўлса-
да, бошлаб олишимиз зарур. Муҳими, 
онгли равишда заруратни идрок этиб, 
бошлаб олишда. Кейингиси — меъёр-
ни билиш ва чалғимаслик. Чалғимас-
лик деганда, мутахассислар қилаётган 

ишининг жисмоний жиҳатдан оғирлиги-
ни баҳона қилиб, бадантарбиядан воз 
кечиш ёки меҳнатининг оғирлигини пеш 
қилиб, “бақувват” овқатланиш кабилар-
ни назарда тутади. Бу худди овқат шўр 
бўлиб кетса, шакар билан ўзига келти-
ришга уринишдек гап.

Келинг, тўғри овқатланяпмизми, йўқ-
ми — шуни таҳлил қилиб кўрайлик. Те-
левизорда уй бекаларимиз, келинлар 
мусобақасини, унда сархил таомлар 
дастурхонга тортилишини кўряпти. 

“Таомнома” рукнида кўрсатув қилмаган 
канал, материал тайёрламаган газета-
журнални топиш амри маҳол. Бутун 
дунё парҳез ҳақида гапираётган пайтда 
бу қанчалик тўғри, деган савол туғила-
ди. Сабоқ – бошқа, иштиёқ – бошқа. 
Сабоқ оламан, деганларда иштиёқ қўз-
ғалиб кетиши ҳеч гап эмас.

Унинг ўрнига барча озуқа моддала-
ри, витаминлар, микроэлементларни 
қабул қила оляпмизми, деб ўйласак, 
ўзимизга кўпроқ фойда қилган бўла-
миз. Қази-қарта, қўй ёғидан ош, дум-
бали сомса, калла-поча ейиш билан 
одам соғлом бўлганда, биз узоқ умр 
кўриш бўйича дунёда биринчи ўрин-
га чиқар эдик. Мева еймизми, овқатга 
кўкат қўшамизми, кундалик таомнома-
мизда сутли маҳсулотлар, балиқ, дук-
какли ўсимликларнинг улуши қанчали-
гини ўйлаб кўрамизми? ЖССТ кунига  
200 грамм мева, 300 грамм сабзавот 
истеъмол қилишни тавсия этади. Бу 
меъёрга ҳаммамиз жавоб берамизми? 
Фарзандларимиз ширинлик еганидан 
кўзимиз қувонади, лекин унинг ҳам 
меъёри борлигини англаб етишимиз 
қийин. Ваҳоланки, тўғри овқатланиш 
орқали фақат танани керакли озуқа 
моддалар билан таъминлаш эмас, 
гастрит, атеросклероз, гипертония, ос-
теопороз, ичак саратони, геморрой ва 
кўплаб бошқа касалликларни профи-
лактика қилиш мумкин.

Энди жисмоний фаолликка тўхта-
лайлик. Шунчаликка борганмизки, ма-
шинага ўрганиб қолганимиз учун тўрт 
қадамлик новвойхонага ҳам пиёда бо-
ришга эринамиз. Ички интизомимиз йўқ 
— мушакларни зўриқтиргимиз келмай-
ди, уларни пишитмаймиз ҳам, чиниқ-
тирмаймиз ҳам. Шунинг учун ногаҳонда 
сал тезроқ ҳаракатлансак ё юқорига 
бир-икки қават пиёда чиқсак, ҳансирай-
миз. Космонавтлар фазода мунтазам 
жисмоний машқларни бажаради, лекин 
Ерга қайтиб тушгач, барибир мушаклар 
атрофияси уларга азоб беради. Шунинг 
ўзи ишламаган аъзо борган сари эрин-
чоқ бўлиб кетаверишига яхши мисол 
эканини ўйлаб кўрайлик.

Танани пишитган, чиниқтирган одам 
ташқи қиёфасидан хижолат чекмайди, 
аксинча, кўзгу олдида ўзини кўриб ал-
лақандай ҳузур ҳис қилади. Жисмоний 
тарбия унинг кайфиятига ҳам, ишта-
ҳасига ҳам, ишига ҳам фақат ижобий 
таъсир кўрсатади. Бундай одамнинг 
танасида қон яхши айланади, бўғинлар 
маромида ишлайди, гормонлар ишлаб 
чиқарилиши меъёрида, умуман, орга-
низм ҳолати ҳар томонлама қониқарли 

бўлади. Модда алмашуви жойида бўл-
са, иммунитет ҳам мустаҳкамланади, 
холестерин миқдори камаяди. Ёшнинг 
аҳамияти йўқ. Ҳозир 7 яшардан 70 
яшаргача, ҳамма учун ўзига мос ин-
вертарлар, комплекс машқ усуллари ва 
услублари бор. Яъни ният бўлса, ҳеч 
қандай баҳонага ўрин қолмайди.

Дам олишни ҳам унутмаслик керак. 
Мутахассислар инсон ҳар куни, ҳар 
ҳафта ва ҳар йили дам олиши зарурли-
гини таъкидлайди. Қандай дам олиш, 

албатта, фаолият турига боғлиқ: оғир 
меҳнат қилган одам ўтиради, ётади, ўти-
риб ишлайдиган одам тоза ҳавода сайр 
қилади. Буни ҳар ким касби, ёши, яшаш 
ва ишлаш жойи каби омилларга қараб, 
керакли меъёрда белгилаб олади.

Табиийки, инсон тўғри овқатланиб, 
жисмонан фаоллашиб, вақтида яхши 
дам олгани билан тўлиқ соғлом бўлиб 
қолмайди. Бунинг учун организм ҳола-
тига патологик таъсир этадиган, соғлом 
турмуш тарзини тўғридан-тўғри буза-
диган ва унинг таркибий қисмларини 
йўққа чиқарадиган зарарли одатларни 
ташлаш ҳам керак. Алкоголь, тамаки 
ва наркотикнинг ўткинчи лаззати аъзо-
лар фаолиятини ишдан чиқариш баро-
барида инсон руҳиятини барбод қилиб, 
тақдирини ўзгартириб юборади.

Тамаки улар орасида энг кам зарар 
келтирадигани саналади. Қарангки, 
мутахассислар бу хусусда ҳам янглиш 
фикр мавжудлигини аниқлади: кашан-
далар сигарета стрессни енгишга ёр-
дам беради, деб ҳисоблар экан. Ҳол-
буки, ўзлари аслида чекмайдиган одам 
эътибор бермайдиган нарсалардан си-
қилар экан.

Кейинги йилларда пайдо бўлган 
компьютер ўйинларига берилиш касал-
лигининг хавфи ҳам кам эмас. ЖССТ 
компьютер ўйинларига тобеликни Хал-
қаро касалликларнинг 11-таснифига ки-
ритди (ҳужжат 2021 йилдан кучга киради, 
қабул қилган давлат ўзида ЖССТ қои-
даларини жорий қилади). Бу иллат хулқ 
бузилиши категориясида қиморбозлик 
ва ароқхўрлик ўртасидаги ўринга қўйил-
ди. Ҳаётидан мулоқот, овқатланиш, маи-
ший эҳтиёжлар четга сурилиб, ўйин би-
ринчи ўринга чиқиб қолганларга “Gaming 
disorder” ташхиси қўйилмоқда. Айрим 
давлатларда бундай одамлар ҳозирда-
ноқ ҳарбий хизматга қабул қилинмаяп-
ти. Чунки алкоголь ва наркотиклар каби 
компьютер ўйинлари ҳам мияда бир хил 
жараённи қўзғар — ҳузур бахш этадиган 
дофамин моддаси ишлаб чиқарар экан. 
Тобе одам ўйин ўйнамай қўйса, жиззаки, 
асабий бўлиб қолиши, уйқусизлик каса-
лига учраши аниқланган.

Мавзу ҳис-туйғуларга келиб тақал-
ди. Бу ҳам соғлом турмуш тарзининг 
таркибий қисмидир. Кўп йиллик тад-
қиқотлар натижасида узоқ умр кўрган 
инсонлар хулқида тўғри овқатланиш, 
жисмоний машқлар бажариш, зарарли 
одатлардан узоқлашиш баробарида 
ҳаётга ижобий қараш, оптимист бўлиш, 
кундалик майда воқеалардан завқла-
ниб, қувонч билан яшаш ҳам борлиги 
аниқланган.

Масалан, мутахассисларнинг кулгу 
ҳақидаги фикрини келтирайлик. “Ку-
лаётган” танада ўртача саксонта мушак 
ҳаракатга келади. Бунда елка, кўкрак, 
диафрагма, пресс машқ қилади, бош 
оғриғи ва асаб таранглиги юмшайди, 
иммунитет мустаҳкамланади, нафас 
олишнинг, тўқима ва органлардаги қон 
айланишининг сифати ошади, холесте-
рин камаяди.

Инсоннинг маънавий дунёси ҳам 
муҳим ўрин тутади. Динда, сиёсатда, 
оилавий муносабатларда, ижтимоий 
соҳада, маданият ва санъат каби бош-
қа жабҳаларда киши тайин эътиқодга 
эга бўлмаса, ҳали у жамоа, ҳали бу 
жамоага аралашаверса, ўз қадриятла-
рини аниқлаб ололмаса ва қимматини 
билмаса тушкунликка тушиб қолиши 
муқаррар. Хроник стресс инсонни ҳар 
кўйга солиши мумкин.

Кўриниб турибдики, соғлом турмуш 
тарзини йўлга қўйиш унчалик ҳам оғир 
эмас. Бошлаб олинса, бир таркибий 
қисмни иккинчисига улаб, бутун маж-
муани ҳосил қилиш мумкин. Бунга —
ибтидога онгли равишда етиб келиш, 
кечикмаслик муҳимдир. Кечикканлар 
ҳам кўнгли бузилмасин, ҳечдан кўра, 
кеч яхши. Катта йўл биринчи қадамдан 
бошлангани сингари соғлом турмуш 
тарзи ҳам онгли танловдан бошланади. 
Хулқимиз бизни бузадими ё яшнатади-
ми — бу ҳамманинг ўз қўлида. Дониш-
лар айтганидек, “Ҳамма ҳам адашади, 
лекин бу хато эмас, яккаю ягона хато 
адашганини тан олмасликдир”.

Бошқача айтганда, биз бугун ўзимиз-
ни қийнамасак, эртага ҳаёт бизни қий-
найди. Танлов ихтиёрини эса ҳеч ким 
биздан тортиб ололмайди.

Яна Президентимиз фармонига қай-
тайлик. Соғлом турмуш тарзини ўйлаб 
юриб, амалда бундай ишга киришишни 
бирор сабаб туфайли ортга суриб юр-
ганлар учун бу фармон яхши туртки 
бўлади. Ҳужжат шу пайтгача ўйлама-
ганларни энди ўз ҳаёти, саломатлиги 
ҳақида кенгроқ фикр юритишга ҳам ун-
даши аниқ.

Фармоннинг биз, фуқроларга кўп-
лаб имкониятлар яратиб беришга 
қаратилгани эътиборга молик. Ўғил 
болалар, эркаклар “саломатлик йўла-
ги” бўлмаса ҳам югуриши, велосипед 
ҳайдаши, бошқа жисмоний машқлар 
билан шуғулланиши мумкин, лекин бу 
борада хотин-қизлар нима қилишини 
ҳеч ким ўйлаб кўрмаган эди. Соғлом 
турмуш тарзини ривожлантириш бўйи-
ча оилалараро, маҳаллалараро, муас-
сасалараро мусобақаларни ўтказишга 
ҳам шу чоққача давлат аҳамиятига мо-
лик ғоя сифатида қаралмаган. Фармон 

билан яна ўнлаб спорт мажмуалари 
қурилиши, мактабгача ва умумтаълим 
муассасаларини бирламчи спорт ин-
вентарлари билан жиҳозлаш, таълим 
муассасалари, хусусан, мактабгача 
таълим, умумтаълим ва спорт муасса-
саларини тоза ичимлик сув билан таъ-
минлаш каби чоралар белгиланганки, 
бу саломатлик учун фақат фойдали 
бўлади.

Президентимиз фармонида қайд 
этилган кунига 10 минг қадам юриш ҳа-
қида ҳам мутахассислар анчадан буён 
гапиради. Масалан, Японияда кўпчилик 
учун бу кундалик одатга айланган. Фар-
мондаги иш жойида ишлаб чиқариш 
гимнастикаси машқлари Хитойда жуда 
кенг тарқалган. Эрталаб кўчага чиққан 
одам қарийб ҳар бир муассаса ҳовли-
сида оммавий ушу машқларига гувоҳ 
бўлади. Япония ва Хитойда ортиқча 
вазнли одамлар камлиги, узоқ умр кў-
рувчилар кўплигининг сабабларидан 
бири ҳам соғлом турмуш тарзидир.

“Соғлом турмуш тарзи” (www.1hls.
uz) платформаси юртимизда бу борада 
салмоқли юксалишга олиб келиши ҳам 
муқаррар. Бирни кўриб фикр қиладиган 
одам борки, бунга беэътибор бўлмай-
ди ва соғлом турмуш тарзини ўзи учун 
ҳаётий меъёр этиб белгилайди.

Таркибида туз, қанд ва ёғ миқдо-
ри меъёридан ортиқ бўлган ҳамда 
хамирли таом ва ширинликлар, нон 
маҳсулотлари истеъмолини камайти-
риш бўйича тарғибот ишлари кўплаб 
ҳамюртларимизни хасталик йўлидан 
саломатлик йўлига бошлашига ҳам 
шубҳа йўқ. Чунки энди ниманинг зарару 
ниманинг фойда эканини одамлар яна 
ҳам яхшироқ била бошлайди.

Албатта, соғлом турмуш тарзи 
ҳамма нарсада чеклов жорий қилиш, 
дегани эмас. Истеъмол қилиш керак, 
лекин меъёр билан. Тасдиқ тариқа-
сида EPIC-Oxford тадқиқотлари нати-
жаларига мурожаат қиламиз: вегета-
рианлар ва пескатарианларда (балиқ 
истеъмол қиладиган, лекин гўшт емай-
диганлар) суяк синиши эҳтимоли  
43 фоиз юқори бўлади. Бунга асо-
сий сабаб мушак кучининг камайиши, 
кальций ва оқсилнинг нисбатан кам 
қабул қилинишидир.

“Ролтончи авлод”, “Бургерчи авлод” 
атамаларига хос бўлишдан узоқ юра 
оламизми? Таркибида меваси бор-йўқ-
лиги шубҳали бўлса ҳам “мева шарба-
ти” ичамиз. Меванинг ўзини истеъмол 
қилмаймиз. Фарзандлар биздан ўрнак 
олади.

Фармонга кўра, тайёрланиб, нашр 
этиладиган “Ўзбекистон Республикаси 
миллий спорт турлари ва халқ ўйин-
лари энциклопедияси” тарғибот ишла-
рини фаоллаштиришга хизмат қилади. 
Фарзандларимиз қўшни хонадаги одам 
билан телефон орқали гаплашмасин, 
уларга бекинмачоқ ва қувлашмачоқ 
каби ажойиб ўйинларимиз борлигини 
ўргатайлик.

Ҳужжатда тозалик ва гигиена қоида-
ларига ҳам алоҳида эътибор берилади. 
ЖССТ маълумотларига қараганда, агар 
ҳамма овқатланишдан олдин қўлини 
ювганида йилига 1 миллион одамнинг 
ҳаётини қутқариб қолиш мумкин бўлар-
ди. Чунки инсон кафти ва бармоқла-
рида юз миллионлаб бактерия бўлиб, 
улар соатлаб сақланиб туради. Соат ва 
билагузук, узуклар остидаги бактерия-
лар сони ҳам кам эмас.

Ҳар бир даврнинг ўз атрибути бўла-
ди. Бизнинг даврда ортиқча вазнлилар 
ва ҳозирги кунда коронавирус туфайли 
ҳаммани бир хил қиёфага солган ни-
қоблар атрибут бўлди. Соғлом турмуш 
тарзини кенг татбиқ этсак, биринчиси-
дан, коронавирусга қарши самарали 
вакцина пайдо бўлиши билан иккин-
чисидан фориғ бўламиз. Замонамиз 
атрибути кўзлари чарақлаб турган, соғ-
лом инсонлар бўлсин.

БИЗ БУГУН ЎЗИМИЗНИ ¯ИЙНАМАСАК, 
Мазкур омилларнинг 
барчаси асосий бўлиб, 
улардан бирига 
қолганларидан устувор 
мақом берилмайди. 
Масалан, фақат зарарли 
одатларни ташлаш 
ёки фақат мунтазам 
бадантарбияни йўлга 
қўйиш билан билан ҳаётни 
ўзгартириб бўлмайди. 
Одамлар табиати бир 
хил эмас — кимнингдир 
иродаси барча ортиқча 
юкларни елкадан ағдариб 
ташлашга етади, баъзи 
бировни эса комиллик 
сари йўлнинг оғирлиги 
чўчитади. Лекин начораки, 
мутлақ ўзгариш учун 
мутлақ чоралар кўришга 
тўғри келади ва инсон, 
ҳеч бўлмаса, вақт ўтиб 
буни англаб етиши ва 
тўғри қарор қабул қилиши 
керак. Психологлар бундай 
вазиятда бирданига 
бутун комплексни 
қамрашга уринмасдан, 
босқичма-босқич равишда 
ёндашишни тавсия 
қилади.


